6КЫРГЫЗ РЕСПУБЛИКАСЫНЫН ЖЕР КАЗЫНАСЫ ЖӨНҮНДӨ КОДЕКСИ


6ЖАЛПЫ БӨЛҮК


6I БӨЛҮМ.
Жалпы жоболор


61-берене.
Кыргыз Республикасынын жер казынасы жөнүндө мыйзамдары


62-берене.
Ушул Кодекс менен жөнгө салынуучу мамилелер


73-берене.
Кыргыз Республикасынын жер казыналары жөнүндө мыйзамдарынын принциптери


74-берене.
Минералдык-чийки зат базасын рационалдуу башкаруу


75-берене.
Жер казынасын рациондуу пайдалануу жана коргоо


76-берене.
Жер казыналарын колдонууда экологиялык жана өнөр-жайлык коопсуздук


77-берене.
Жер казыналарын пайдалануу укуктарын берүү жол-жоболорунун айкындыгы жана ачыктыгы


78-берене.
Жер казынасын пайдалануучулардын ак ниеттүүлүгү


89-берене.
Жер казынасын пайдалануунун акы төлөнүүчүлүгү


810-берене.
Айлана-чөйрөгө терс таасирди төмөндөтүүчү заманбап технологияларды колдонуу


811-берене.
Ушул Кодексте колдонулган терминдер


12II БӨЛҮМ.
Жер казыналары жөнүндө жалпы жоболор


1212-берене.
Жер казынасы жана анын ресурстары


1313-берене.
Жер казынасына менчик


1314-берене.
Пайдалуу кендер жана алардын классификациясы


1315-берене.
Жер казынасы, пайдалуу кендердин көрүнүштөрү жана алардын классификациясы


1416-берене.
Казылып алынган пайдалуу кендерге менчик укугу


14III БӨЛҮМ.
Кыргыз Республикасынын жер казынасын эсепке алуу тутуму


1417-берене.
Жер казынасынын мамлекеттик фонду


1418-берене.
Кыргыз Республикасынын пайдалуу кендеринин запастарынын мамлекеттик балансы


1519-берене.
Суу чыгарып алуучу скважиналарды мамлекеттик эсепке алуу


1520-берене.
Жер казынасы жөнүндө геологиялык маалымат жана Мамлекеттик геологиялык маалымат фонду


1721-берене.
Геологиялык маалыматтык ресурстарды берүү


19IV БӨЛҮМ.
Жер казынасын пайдалануу чөйрөсүндөгү мамлекеттик башкаруу


1922-берене.
Кыргыз Республикасынын Министрлер Кабинетинин ыйгарым укуктары


1923-берене.
Жер казынасын пайдалануу чөйрөсүндөгү мамлекеттик саясатты иштеп чыгуу боюнча ыйгарым укуктуу мамлекеттик органдын ыйгарым укуктары


2024-берене.
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын ыйгарым укуктары


2025-берене.
Жер казынасын пайдалануу чөйрөсүндө мыйзамдарды сактоо боюнча контролдук жана көзөмөлдөөчү функцияларды жүзөгө ашыруу боюнча ыйгарым укуктуу мамлекеттик органдын ыйгарым укуктары


2126-берене.
Жергиликтүү мамлекеттик администрациялардын жана жергиликтүү өз алдынча башкаруу органдарынын ыйгарым укуктары


22V БӨЛҮМ.
Жер казынасын пайдалануу


2227-берене.
Жер казынасын пайдалануу укугу түшүнүгү жана мазмуну


2228-берене.
Жер казынасын пайдалануу укугунун субъекттери


2229-берене.
Жер казынасынын тилкеси жер казынасын пайдалануу укугунун объектиси катары


2330-берене.
Жер казынасын пайдалануунун түрлөрү


2331-берене.
Жер казынасын пайдалануу укугунун пайда болушунун негиздери


2432-берене.
Жер казыналарын пайдалануу үчүн долбоордук документтер


2433-берене.
Бир аймакта ар түрдүү адамдар тарабынан жер казыналарын пайдалануу


2534-берене.
Өзгөчө илимий же маданий баалуулугу бар жер казынасынын тилкелеринде жер казынасын пайдалануу


2535-берене.
Өзгөчө кырдаалдарда жана жолду курууда жер казыналарын пайдалануу


2536-берене.
Мамлекеттик заказ боюнча жер казынасын пайдалануу


2637-берене.
Жер астындагы сууларды чыгаруу жана пайдалануу


2638-берене.
Техногендик түзүлүштөрдү кайра иштетүү


2739-берене.
Жер казынасын пайдаланууда жергиликтүү кадрларга, товар өндүрүүчүлөргө, жумуштарды жана кызмат көрсөтүүлөрдү жеткирип берүүчүлөргө колдоо көрсөтүү


2740-берене.
Жер казынасын пайдалануу жана илимий ишти өнүктүрүү жаатында адистерди даярдоону камсыз кылуу


27VI БӨЛҮМ.
Жер казынасын колдонуунун укуктук режими


27I глава.
Жер казынасын колдонуу укугун лицензиялоо режими


2841-берене.
Жер казыналарын пайдалануу укугуна лицензия түшүнүгү


2842-берене.
Жер казыналарын пайдалануу укугуна лицензиялардын түрлөрү


2943-берене.
Жер казынасын пайдалануу укугуна лицензиянын жана лицензиялык макулдашуунун мазмуну


3044-берене.
Геологиялык издөө иштерине жер казынасын пайдалануу укугуна лицензия


3045-берене.
Геологиялык чалгындоо иштерине жер казынасын пайдалануу укугуна лицензия


3146-берене.
Пайдалуу кен чыккан жерлерди иштетүү үчүн жер казынасын пайдалануу укугуна лицензия


3247-берене.
Жер казынасын геологиялык изилдөө жана пайдалуу кен чыккан жерлерди иштетүү менен байланышпаган жер казынасын пайдалануу укугуна лицензия


3348-берене.
Жер казыналарын пайдалануу укугуна лицензия берүү ыкмалары


3449-берене.
Жер казынасын пайдалануу укугуна лицензиянын токтотулушу жана анын натыйжалары


34II глава.
Концессиондук келишимдин режими


3450-берене.
Концессия жана концессиондук келишим


34III глава.
Мамлекеттик каттоо режими


3451-берене.
Мамлекеттик каттоо түшүнүгү


3552-берене.
Алтынды жекече чайкап алуучуну каттоо жөнүндө күбөлүктүн мазмуну


3653-берене.
Жекече чайкап алуу үчүн жер казынасынын участоктору


3654-берене.
Жекече чайкап алуучуну каттоо жөнүндө күбөлүктү берүү ыкмалары


3655-берене.
Жекече чайкап алуучуну каттоо жөнүндө күбөлүктүн ишин токтотуу


37VII БӨЛҮМ.
Жер казынасын коопсуз пайдалануу


3756-берене.
Жер казынасын пайдаланууда экологиялык, өнөр-жайлык коопсуздук


3857-берене.
Тоо-кен мүлкүн жоюу же консервациялоо, жер тилкелерин калыбына келтирүү


39VIII БӨЛҮМ.
Жер казынасын пайдалануудагы өзүнчө шарттар


3958-берене.
Социалдык пакет


39IX БӨЛҮМ.
Талаштарды чечүү жана жер казынасы жөнүндө мыйзамдарды бузгандык үчүн жоопкерчилик


4059-берене.
Жер казынасын пайдаланууга байланыштуу талаштарды чечүүнүн тартиби


4060-берене.
Жер казынасы жөнүндө мыйзамдарды бузгандык үчүн жоопкерчилик


4061-берене.
Жер казынасын пайдалануудан келтирилген зыяндын ордун толтуруу


41ӨЗГӨЧӨ БӨЛҮК


41X БӨЛҮМ.
Жер казынасын пайдаланууну лицензиялоонун өзгөчөлүктөрү


41I глава.
Жер казынасын пайдалануу укугуна лицензия берүү тартиби


4162-берене.
"Түз берүү" ыкмасы


4163-берене.
"Аукцион" ыкмасы


4364-берене.
"Биринчи берилген өтүнмө" ыкмасы


43II глава.
Жер казынасын пайдаланууну лицензиялоонун тандалган маселелери


4365-берене.
Жер казынасын пайдалануу укугуна күрөө жана лицензияны өткөрүп берүү


4466-берене.
Жер казынасын пайдалануу укугуна лицензияларды өзгөртүү, толуктоо жана трансформациялоо


4567-берене.
Жер казынасын пайдалануу укугуна лицензиянын колдонулушун токтотуп туруу


4668-берене.
Жер казынасын пайдалануу укугуна лицензиянын колдонулушун токтотуу


47XI БӨЛҮМ.
Жер казынасын пайдаланууга байланыштуу иштерди жүргүзүүнүн өзгөчөлүктөрү


4769-берене.
Долбоордук документтердин экспертизаларын жүргүзүү


4970-берене.
Жер казынасын сарамжалдуу пайдалануу жана коргоо боюнча талаптар


49XII БӨЛҮМ.
Жер казынасын пайдаланууда жер укуктук мамилелери


4971-берене.
Жер казынасын пайдаланууда жер участогун пайдалануу


5072-берене.
Жер казынасын геологиялык изилдөөдө жер тилкелерин берүүнүн өзгөчөлүктөрү


5173-берене.
Жер казынасын иштетүүдө жана инфраструктуралык объектилерди курууда жер тилкелерин берүүнүн өзгөчөлүктөрү


5174-берене.
Жер казынасын башка пайдалануучуга убактылуу пайдалануу укугу берилген жер тилкесине карата сервитут


5275-берене.
Пайдалуу кендер жаткан аянттарда куруунун шарттары


53XIII БӨЛҮМ.
Салыктык төлөмдөр


53I глава.
Салык түрлөрү


5376-берене.
Жер казынасын пайдалануу үчүн салык түрлөрү жана салык төлөөдөн бошотуу


53II глава.
Бонус


5377-берене.
Бонусту төлөөнүн негиздери


5378-берене.
Салык салуу объектиси


5479-берене.
Салыктык база


5580-берене.
Бонустун ставкасы


5581-берене.
Эсептөө тартиби


5582-берене.
Салыктык отчётту берүүнүн жана төлөөнүн мөөнөттөрү


56III глава.
Роялти


5683-берене.
Роялти төлөөнүн негиздери


5684-берене.
Салык салуу объектиси


5685-берене.
Салыктык база


5786-берене.
Роялтинин ставкасы


5887-берене.
Салыктык мезгил


5888-берене.
Эсептөө тартиби


5889-берене.
Роялти төлөөнүн жана салыктык отчеттуулукту берүүнүн мөөнөттөрү


58I глава.
Киреше салыгы


5890-берене.
Киреше салыгын төлөө үчүн негиздер


5991-берене.
Салык салуу объектиси


5992-берене.
Салык базасы


5993-берене.
Киреше салыгынын ставкасы


6094-берене.
Салык мезгили


6095-берене.
Эсептөө тартиби


6096-берене.
Киреше салыгын төлөө жана салык отчетун берүүнү мөөнөттөрү


60XIV БӨЛҮМ.
Жер казынасын пайдаланууда салыктык эмес төлөмдөр


6097-берене.
Жер казынасын пайдаланууда салыктык эмес төлөмдөрдүн түрлөрү


60I глава.
Жер казынасын пайдалануу укугуна аукционго катышуу үчүн жыйым


6198-берене.
Жер казынасын пайдалануу укугуна аукционго катышуу үчүн жыйымды төлөөнүн негиздери


6199-берене.
Жыйымдын өлчөмү жана төлөө тартиби


61II глава.
Жер казынасын пайдалануу укугун берүү үчүн жыйым


61100-берене.
Жер казынасын пайдалануу укугун берүү үчүн жыйымды төлөөнүн негиздери


61101-берене.
Жер казынасын пайдалануу укугун берүү үчүн жыйымдын өлчөмү


61102-берене.
Төлөө мөөнөтү


62III глава.
Жер казынасын пайдалануу укугуна лицензияны кармоо үчүн жыйым


62103-берене.
Жер казынасын пайдалануу укугуна лицензияны кармоо үчүн жыйымды төлөөнүн негиздери


62104-берене.
Жыйымдын ставкасы жана төлөө тартиби


62105-берене.
Бошотуулар


62IV глава.
Жергиликтүү маанидеги инфратүзүмдү өнүктүрүүгө, күтүүгө жана аймактарды социалдык-экономикалык өнүктүрүү программаларына ылайык максаттуу багыттагы иш-чараларды ишке ашырууга чегерүүлөр


62106-берене.
жергиликтүү маанидеги инфратүзүмдү өнүктүрүүгө, күтүүгө жана аймактарды социалдык-экономикалык өнүктүрүү программаларына ылайык максаттуу багыттагы иш-чараларды ишке ашырууга чегерүүлөрдү төлөөнүн негиздери


63107-берене.
Ставка


63108-берене.
Төлөөнүн мөөнөтү


63109-берене.
Төлөөнүн тартиби


64V глава.
Пайдалуу кендерди казып алуу жана / же кайра иштетүү учурунда пайдалуу кендердин ченемден ашыкча жоготууларынын ордун толтуруу


64110-берене.
Пайдалуу кендерди казып алуу жана / же кайра иштетүү учурунда пайдалуу кендердин ченемден ашыкча жоготууларынын ордун толтуруунун негиздери


65111-берене.
Пайдалуу кендерди казып алуу жана / же кайра иштетүү учурунда пайдалуу кендердин ченемден ашыкча жоготууларын төлөөнүн өлчөмү жана тартиби




долбоор
КЫРГЫЗ РЕСПУБЛИКАСЫНЫН ЖЕР КАЗЫНАСЫ ЖӨНҮНДӨ КОДЕКСИ
ЖАЛПЫ БӨЛҮК
I БӨЛҮМ. Жалпы жоболор
1-берене. Кыргыз Республикасынын жер казынасы жөнүндө мыйзамдары 
1.
Кыргыз Республикасынын жер казынасы жөнүндө мыйзамдары Кыргыз Республикасынын Конституциясына негизделет жана ушул Кодекстен жана ага ылайык кабыл алынган Кыргыз Республикасынын ченемдик укуктук актыларынан турат.

2.
Эл аралык укуктук жалпы таанылган принциптери жана ченемдери, ошондой эле Кыргыз Республикасынын мыйзамдарына ылайык күчүнө кирген эл аралык келишимдер Кыргыз Республикасынын укуктук тутумунун түзүүчү бөлүгү болуп саналат. 

 Эл аралык келишимдерди жана жалпы таанылган принциптерди жана эл аралык укуктук ченемдерди колдонуу тартиби жана шарттары мыйзам тарабынан аныкталат. 

3.
Ушул Кодекстин жана Кыргыз Республикасынын жер казынасын пайдалануу жаатындагы мамилелерди жөнгө салуучу ченемдерди камтыган башка ченемдик актылардын ортосундагы карама-каршылыктар болгон учурда ушул Кодекстин жоболору колдонулат.  

4.
Кыргыз Республикасынын граждандык мыйзамдары ушул Кодекстин ченемдери менен жөнгө салынбаган учурларда жер казынасын пайдалануу чөйрөсүндөгү мамилелерге колдонулат.
2-берене. Ушул Кодекс менен жөнгө салынуучу мамилелер
1.Ушул Кодекс жер казынасын пайдалануунун укуктук режимин, жер казынасын пайдалануу чөйрөсүндө мамлекеттик башкарууну жүзөгө ашыруунун жана жөнгө салуунун тартибин, кен участокторуна укукту берүү, токтото туруу жана токтотуу өзгөчөлүгүн жана жер казынасын пайдалануу менен байланышкан башка мамилелерди аныктайт.  

 2.
Ушул Кодекс менен жөнгө салынуучу мамилелердин катышуучулары болуп жеке жана юридикалык жактар саналат.
3-берене. Кыргыз Республикасынын жер казыналары жөнүндө мыйзамдарынын принциптери
Жер казынасын пайдалануу чөйрөсүндөгү мамилелерди укуктук жөнгө салуу төмөнкү принциптерге негизделет:

1) минералдык-чийки зат базасын рационалдуу башкаруу;

2) жер казынасын рационалдуу пайдалануу жана кайтаруу

3) жер казыналарын пайдаланууда экологиялык жана өнөр-жайлык коопсуздукту камсыз кылуу;

4) жер казынасын пайдалануу укугун берүү жол-жобосунун айкындыгы жана ачыктыгы;

5) жер казынасын пайдалануучулардын ак ниеттүүлүгү;

5)
жер казынасынын акы төлөнүүчүлүгү;

7)
айлана-чөйрөгө терс таасирди төмөндөтүүчү жаӊы технологияларды колдонууну өбөлгөлөө.
4-берене. Минералдык-чийки зат базасын рационалдуу башкаруу
Мамлекет жер казынасын пайдалануу укугун берүү жолу менен мамлекетти жана Кыргызстандын калкынын бакубатчылыгын туруктуу өнүктүрүү максатында Кыргыз Республикасынын минералдык-чийки зат базасын рационалдуу башкарууну камсыз кылат.
5-берене. Жер казынасын рациондуу пайдалануу жана коргоо
Жер казынасын пайдалануу жер казынасын рационалдуу пайдаланууну жана коргоону камсыз кылуу боюнча чаралар комплексин колдонуу аркылуу жүзөгө ашырылышы керек.
6-берене. Жер казыналарын колдонууда экологиялык жана өнөр-жайлык коопсуздук
Жер казынасын пайдалануу айлана чөйрөгө минималдык таасир этүү жана экологиялык жана өнөр-жай коопсуздугун камсыз кылууга багытталган чараларды кабыл алуу менен жүзөгө ашырылышы керек
7-берене. Жер казыналарын пайдалануу укуктарын берүү жол-жоболорунун айкындыгы жана ачыктыгы
Мамлекет ушул Кодексте белгиленген тартипте жер казынасын пайдалануу укугун берүү жол-жобосуна ачык кирүүнү камсыз кылат.
8-берене. Жер казынасын пайдалануучулардын ак ниеттүүлүгү
Жер казынасын пайдалануучулардын ак ниеттүүлүгү жер казынасын пайдалануучулар тарабынан аларга берилген укуктар ишке ашырылганда жана ушул Кодексте каралган милдеттенмелерди аткарганда болжолдонот.
9-берене. Жер казынасын пайдалануунун акы төлөнүүчүлүгү
Жер казынасын пайдаланууга акы төлөнөт. Жер казынасын пайдаланганга акы төлөө салыктарды, салыктык эмес төлөөлөрдү жана милдеттүү башка төлөөлөрдү Кыргыз Республикасынын мыйзамдарына ылайык төлөө аркылуу жүзөгө ашырылат.
10-берене. Айлана-чөйрөгө терс таасирди төмөндөтүүчү заманбап технологияларды колдонуу
Жер казынасын пайдалануу айлана-чөйрөгө терс таасирди төмөндөтүүгө мүмкүндүк берүүчү заманбап алдыӊкы технологияларды жана стандарттарды колдонуу менен жүзөгө ашырылат.
11-берене. Ушул Кодексте колдонулган терминдер
Ушул Кодексте төмөнкүдөй терминдер колдонулат:

1)
баланстык запастар - иштетүү үчүн экономикалык жактан максатка ылайыктуу катары Кыргыз Республикасынын пайдалуу кендеринин запастарынын Мамлекеттик балансында эсепке алынган пайдалуу кендердин запастары;

2)
бенефициар - жер казынасын пайдалануучунун жана/же төмөнкүдөй жолдор аркылуу жер казынасын пайдалануу укугун алууга арыз берүүчүнүн акыркы ээси болуп саналган жеке жак, мамлекет:

а) акциялардын же уставдык капиталдагы катышуу үлүшүнүн 10 жана андан көп пайызына тике жана/же кыйыр ээлик кылуу; жана/же

б) башкаруунун жогорку органынын 10 жана андан көп пайызына тике жана/же кыйыр ээлик кылуу; жана/же

в) башкаруу органдарынын мүчөлөрүн тике жана/же кыйыр дайындоо жана/же чакыртып алуу;

3) тандама иштетүү - жер казынасында калган запастардын өнөр жайлык баалуулугунун төмөндөшүнө алып келген жер казынасынан эң өндүрүмдүү запастарды тандап алуу;

4)
жер казынасы жөнүндө геологиялык маалымат - жер казынасынын геологиялык түзүлүшү жана өнүгүү тарыхы, курамы, тоо породалары, суулар, казып алынуучу пайдалуу кендер жана башка геологиялык түзүлүштөр жөнүндө, геофизикалык жана геохимиялык талаалар тууралуу, ошондой эле жер казынасын иликтөөнүн жана пайдалануунун жолдору жана натыйжалары жөнүндө, алынган минералдык чийки заттар тууралуу геологиялык отчеттордо, карталарда, сынамдарда, сыноо протоколдорунда жана башка материалдарда камтылган геологиялык, тоо-кендик-техникалык, технологиялык, экономикалык маалыматтар (көрсөткүчтөр);

5)
геологиялык маалыматтык ресурстар - жер казынасы жөнүндө геологиялык жана башка маалыматтар камтылган жыйынды документтер жана геологиялык материалдар;

6)
геологиялык бөлүндү жер - жер казынасын геологиялык изилдөө үчүн берилүүчү жана бурчтук чекиттери менен координаттардын тик бурчтуу  системасындагы графикалык документтерде аныкталган жер казына тилкеси;

7)
жер казынасын геологиялык иликтөө - геологиялык-издөө, геологиялык чалгындоо, региондук-геологиялык сүрөткө тартып алуу, геологиялык, геофизикалык жана башка иш түрлөрүн жүргүзүү;

8)
геологиялык-издөө иштери - региондук, жалпы жана тарамдык издөөнү, ошондой эле пайдалуу казындылардын көрүнүштөрүн жана кендерин алардын божомолдонгон ресурстарын баалоо жана аларда геологиялык чалгындоо иштерин жүргүзүүнүн максатка ылайыктуулугуна баа берүү менен ачууга багытталган издөөчү-баалоочу иштерди камтыган геологиялык изилдөөлөр;

9)
геологиялык чалгындоо иштери - жер казына тилкелерин, анын ичинде жер астындагы сууларды жана жылуулук ресурстарын алдын ала жана тарамдап чалгындоо стадияларын камтыган, пайдалуу кендердин санын жана сапатын, алардын технологиялык касиеттерин, геологиялык, тоо-кендик-техникалык, гидрогеологиялык жана башка шарттарын аныктоо менен аларды изилдөө жана иштетүүгө даярдоо максатындагы геологиялык изилдөөлөр;
10)
тоо-кендик мүлк - жер казынасын пайдалануучу тарабынан түзүлгөн же сатып алынган жер, тоо-кендик же геологиялык бөлүндү жерлердин чегинде жер казынасын пайдаланууну камсыз кылуучу кыймылсыз мүлк;
11)
тоо-кендик бөлүндү жер - тереңдиги тиешелүү пайдалуу кендердин тереңдиги менен аныкталып, пайдалуу кендерди иштетүү үчүн берилген жана графикалык документте бурчтук чекиттери менен координаттардын тик бурчтуу системасында аныкталган жер казынасынын тилкеси, ошондой эле пайдалуу кендерди иштетүү менен байланышпаган объекттерди жайгаштыруу үчүн берилүүчү жер казынасынын тилкеси;
12)
тоо-кен төгүндүлөрү - тоо-кен иштерин жүргүзүү учурунда жердин бетине чыгарылып алынган бош тектердин жана сапатсыз (баланстан тышкары) кендердин массасы;
13)
мамлекеттик компаниялар – катышуусу 100 пайыз мамекеттик үлүшү менен чарбачыл субъектилер жана мамлекеттик мекемелер;

14)
пайдалуу кендердин тобу - жалпы белгилери менен бириктирилген пайдалуу кендердин түрлөрү.
15) скважинанын дебити - убакыт бирдиги ичинде скважинадан туруктуу берилүүчү пайдалуу кендердин максималдуу саны;

16)
баланстан тышкаркы запастар - эсепке алуу же кайра эсепке алуу учуруна карата экономикалык жактан максатка ылайыксыз же болбосо иштетүүгө мүмкүн болбогон катары Кыргыз Республикасынын Пайдалуу кендеринин мамлекеттик балансында эсепке алынган пайдалуу кендеринин запастары;

17)
жер казынасын пайдалануу үчүн берилген жерлер - графикалык документтерде анын бурчтук чекиттери боюнча тик бурчтуу координаттар тутумунда аныкталган, жер казынасын пайдалануу укугунун негизинде жер казынасын пайдалануучуга берилген жер участоктору;

18)
санитардык коргоо зонасы - суу менен жабдуу булагынын жана суу курулмаларынын айланасындагы, алардын булганышын же ыпласталышын жокко чыгаруучу же чектөөчү өзгөчө режим белгиленүүчү аймак;

19)
инфраструктура - жер казынасын пайдалануу ишмердүүлүгүн түзгөн жана камсыз кылган өз ара байланыштуу түзүмдөрдүн жана/же объекттердин комплекси;

20)
казып алуу тармактарынын ачыктыгынын демилгеси (мындан ары - КТАД) - өнөр жайдын кен казып алуучу тармактарынын ишинен түшүүчү кирешелердин ачыктыгын камсыз кылууга көмөктөшүүчү, компаниялардын төлөмдөрүн жана Кыргыз Республикасы алуучу кирешелерди салыштырууну жана кеңири коомчулукка үзгүлтүксүз маалымдоону кароочу глобалдык эл аралык стандарт;

21)
консервация (жарым-жартылай же толук) - токтотулган иштерди улантуу мүмкүнчүлүгүн сактоо менен геологиялык-издөө, геологиялык чалгындоо иштерин жана/же пайдалуу кен чыккан жерлерди иштетүүнү жана/же тоо-кендик жана башка мүлктү куруу жана иштетүү менен байланышкан иштерди убактылуу токтотуу;
22)
тоо-кендик мүлктү жоюу - жер казынасын пайдалануу токтотулганда жүргүзүлүүчү жана мүлктү андан ары пайдалануунун мүмкүнчүлүгүн жокко чыгаруучу, ошондой эле калктын өмүрүн жана ден-соолугун, жер казынасын жана айлана-чөйрөнү коргоону камсыз кылуучу иш-чаралардын комплекси;

23)
лицензиат - жер казынасын пайдалануу укугуна лицензиясы бар жана Кыргыз Республикасынын мыйзамдарына ылайык катталган жеке же юридикалык жак;

24)
лицензиялык аянт - жер казынасын пайдалануу укугуна лицензия берилген жана графикалык документте бурчтук чекиттери менен координаттардын тик бурчтуу тутумундагы белгиленген тоо-кендик жана геологиялык бөлүндү жерлерге туура келүүчү жер бетинин үстүндөгү тилкеси; лицензиялык аянттын көлөмү чарчы километр же гектар менен ченелет;

25)
лицензиялык орган (лицензиар) - жер казынасын пайдалануу укугуна лицензия берүүгө ыйгарым укукталган жер казынасын пайдалануу боюнча мамлекеттик орган;

26)
лицензиялык макулдашуу - жер казынасын пайдалануунун шарттары аныкталуучу, лицензиянын ажыралгыс бөлүгү;

27)
жер казынасын пайдалануу укугуна лицензия - ушул Кодекске ылайык лицензиялык орган берүүчү, жер казынасынын тилкесин пайдалануу укугун күбөлөндүрүүчү документ;
28)
көз карандысыз экспертиза - мыйзамдарда белгиленген тартипте аккредиттөөдөн өткөн, көз карандысыз жактар тарабынан жүргүзүлүүчү тиешелүү иштерди жүргүзүүгө карата долбоорлордук документтердин экспертизасы;
29)
жер казынасын пайдалануу укугуна лицензиянын номери - жер казынасын пайдалануу укугуна лицензияга берилген Кыргыз Республикасынын аймагындагы өзгөчө номер;
30)
жер казынасын коргоо - жер казынасын сарамжалдуу пайдаланууну камсыз кылуу боюнча чаралардын комплекси;

31)
геологиялык маалыматтардын топтому - жер казынасынын конкреттүү тилкеси боюнча кагаз жана/же электрондук булакта жазылган, жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган түзүүчү колдо болгон геологиялык, тоо-кендик-техникалык, технологиялык жана башка маалыматтардын жыйындысы;

32)
геологиялык изилдөөлөрдүн алгачкы материалдары - скважинаны бургулоонун керни, мунайзаттын, суунун, газдын сынамыктары, таш материалдарынын үлгүлөрү, ар түрдүү багыттагы коллекциялар, сынамыктардын дубликаттары, шлифтер жана башкалар менен көрсөтүлгөн табигый булактардагы маалымат (буюм маалыматы); талаа байкоо журналын жана документтерди, анын ичинде санариптик документтерди, сынамык журналдарын, сынамыктардын анализдеринин жыйынтыктарын, геофизикалык байкоо жазууларын жана башка ушул сыяктуу материалдарды кошуп алганда, жасалма (кагаз, магнит жана башка) булактардагы маалымат;

33)
калыбына келтирүү долбоору - жер казынасын пайдалануу процессинде бузулган жерлерди калыбына келтирүү камтыган майда-чүйдөсүнө чейин талданма, графикалык жана экономикалык документтер;

34)
лицензияны кармап калуу үчүн жыйым (ЛКЖ) - лицензиат жер казынасын пайдалануу укугуна лицензияны кармап калуу үчүн ушул Кодекске жана Кыргыз Республикасынын салыктык эмес кирешелер жөнүндө мыйзамдарына ылайык төлөй турган акчалай сумма;
35)
жер казынасын пайдалануу - жер казынасынын белгилүү тилкесин пайдалануу;

36)
жер казынасын пайдалануучу - жер казынасын пайдаланууга укуктуу жеке же юридикалык жак;

37)
жер казынасын пайдалануу укугунун токтотулушу - жер казынасын пайдалануу укугунун жокко чыгарылышы;

38)
жер казынасын пайдалануу укугун убактылуу токтотуу - тоо-кен мүлкү сакталган, бузулбаган, адамдар жана айлана-чөйрө үчүн коопсуз абалда кармап туруу боюнча иштерди кошпогондо, жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган табылган мыйзам бузууларды четтетүү үчүн, ошондой эле форс-мажордук жагдайлар таасир кылган учурларда жер казынасын пайдалануучуга карата колдонуучу, жер казынасын пайдалануу укугун убактылуу чектөө;
39)
пайдалуу кендерди иштетүү - жер казынасынан пайдалуу кендерди чогултуу, алуу жана аларды кайра иштетүү (анын ичинде жер астындагы сууларды алуу), ошондой эле техногендик түзүлүштөрдү кайра иштетүү боюнча пайдалуу кендер жаткан жерлердеги иштер;

40)
рекультивация - бузулган жерлердин түшүмдүүлүгүн жана эл чарбалык маанисин калыбына келтирүүгө багытталган иш-чаралардын комплекси;

41)
сервитут - жер казынасын пайдалануу максаттары үчүн жерге, тоо-кендик жана/же геологиялык бөлүндүлөргө жетүүгө карата чектелген укук;

42)
коштогон пайдалуу кендер - казып алынышы негизги пайдалуу кендер жана компоненттер менен бирге жүзөгө ашырылуучу, ал эми бөлүп алынуусу жана өнөр жайлык пайдаланылуусу негизги минералдык чийки затты кайра иштетүү процессинде технологиялык жактан мүмкүн жана экономикалык жактан максатка ылайыктуу болгон пайдалуу кендер жана компоненттер;

43)
социалдык пакет - бул жалпы мамлекеттик маанидеги жер казынасынын пайдалануу объектиси жайгашкан региондун социалдык-экономикалык өнүгүүсүнө көмөктөшүү жөнүндө жер казынасын пайдалануучу менен жергиликтүү өз алдынча башкаруу органынын ортосундагы макулдашуу, ал жергиликтүү коомчулукту өнүктүрүүнүн социалдык-экономикалык программасынын негизинде даярдалат;

44)
техникалык-экономикалык негиздеме (ТЭН) - пайдалуу кенди иштеп чыгуу жана аны ишке ашыруунун экономикалык максатка ылайыктуулугун биологиялык, техникалык жана экономикалык параметрлерин камтыган документ;
45)
техногендик заттар - тоо-кен казып алуу, байытуу жана металлургиялык өндүрүш калдыктары болуп саналган, пайдалуу кендер камтылган тоо-кен массаларынын топтолушу;
46)
форс-мажор - жер казынасын пайдалануунун шарттарын аткарууга тоскоолдук кылуучу жана татаалдантуучу ал жеткис күч жагдайы. Ал жеткис күч - жер титирөө, суу ташкыны сыяктуу табигый кырсыктардын же курчоонун, согуштун, иш таштоонун жана алдын ала айтууга же болтурбай коюуга мүмкүн болбогон же болбосо алдын ала айтууга мүмкүн болбогон, бирок токтотуп калууга мүмкүн эмес башка жагдайлардын натыйжасында келип чыгуучу өзгөчө жана четтетүү мүмкүн болбогон жагдайлардын пайда болушу.
II БӨЛҮМ. Жер казыналары жөнүндө жалпы жоболор
12-берене. Жер казынасы жана анын ресурстары
Кыртыштык катмардан, ал болбогондо жер үстүнөн жана көлмөлөрдүн жана агын суулардын түбүнөн төмөн жайгашкан, пайдалуу кендердин чачылма заттарын кошуп алганда, геологиялык изилдөө жана өздөштүрүү үчүн жеткиликтүү болгон тереңдиктерге чейинки жер катмарынын бөлүгү жер казынасы болуп таанылат.
13-берене. Жер казынасына менчик 

1.
Жер казынасы Кыргыз Республикасынын Конституциясына ылайык, Кыргыз Республикасынын гана менчиги болуп саналат, Кыргызстан элинин жашоо-турмушунун жана ишинин негизи катары пайдаланылат жана мамлекеттин өзгөчө коргоосунда болот.
2.
Мамлекет жер казынасын ушул Кодексе каралган негиздерде, шарттарда жана чектерде колдонууга берет.
14-берене. Пайдалуу кендер жана алардын классификациясы
1.
Пайдалуу кендер деп  химиялык курамы жана физикалык касиеттери материалдык өндүрүш жана керектөө чөйрөсүндө пайдаланууга мүмкүнчүлүк берген, жер казынасында жана техногендик түзүлүштөрдө камтылган табигый минералдык ресурстар, анын ичинде көмүр суутектер жана жер астындагы суулар, ошондой эле жердин үстүндө жайгашкан минералдар жана табигый мүнөздөгү катуу тоо тектери таанылат;

2.
Жер казынасын пайдалануунун тиешелүү шарттарын белгилөө максатында пайдалуу кендер төмөнкү топторго бөлүнөт:
а)
1-топ - мунай жана газ;

б)
2-топ- тузсуз жана минералдык суулар;

в)
3-топ - башка пайдалуу кендер.

15-берене. Жер казынасы, пайдалуу кендердин көрүнүштөрү жана алардын классификациясы
1.
Пайдалуу кен чыккан жерлер катары иштетилүүсү өнөр-жайлык максатка ылайыктуу болгон, бааланган пайдалуу кендерди камтыган жер казынасынын тилкеси таанылат.

2.
Пайдалуу кендердин көрүнүшү катары жер казыналары тарабынан белгиленген тартипте таанылбаган, жер казынасындагы (жер астндагы сууларды кошкондо) пайдалуу кендердин жаратылыштык топтолушу таанылат;

3.
Пайдалуу кендердин запастарынын чоӊдугу жана алардын экономикалык маанилүүлүгү боюнча ири, орто, чакан жер казыналары, ошондой эле пайдалуу кендердин көрүнүштөрү деп  бөлүнөт.

4.
Пайдалуу кендер чыккан жерлердин жана көрүнүштөрүнүн запастар боюнча классификациясы Кыргыз Республикасынын Министрлер Кабинетинин чечими менен бекитилет.

16-берене. Казылып алынган пайдалуу кендерге менчик укугу
1.
Жер казынасын пайдалануучу пайдалуу кендер казылып алынган учурдан тартып алынган пайдалуу кендерге менчик укугун алат. Бул укук жер казынасын пайдалануу укугу токтотулгандан кийин дагы сакталат.
2.
Техногендик түзүлүштөрдөгү пайдалуу кендер Кыргыз Республикасынын менчиги болуп саналат.
III БӨЛҮМ. Кыргыз Республикасынын жер казынасын эсепке алуу тутуму
17-берене. Жер казынасынын мамлекеттик фонду
1.
Мамлекеттик жер казына фондун пайдаланууга берилген жер казыналарынын тилкелери, ошондой эле пайдаланууга берилбеген жер казыналарынын тилкелери түзөт.

2.
Жер казынасынын мамлекеттик фондунун абалын каттоого алуу максатында Кыргыз Республикасынын Пайдалуу кендеринин жана заттарынын мамлекеттик кадастрын (мындан ары - Кадастр) жүргүзүлөт, ал жер казынасын пайдалануу чөйрөсүндө мамлекеттик саясатты ишке ашыруу боюнча ыйгарым укуктуу мамлекеттик орган тарабынан жүргүзүлөт.

3.
Кадастр ар бир жер казынасы жана көрүнүшү боюнча жалпы маалыматтарды камтып турат.

18-берене. Кыргыз Республикасынын пайдалуу кендеринин запастарынын мамлекеттик балансы
1.
Кыргыз Республикасынын пайдалуу кендеринин запастарынын мамлекеттик балансы кен чыккан жерлер боюнча пайдалуу кендердин саны, сапаты жана иликтенгендигинин даражасы, алардын жайгашуусу жана өнөр жайлык өздөштүрүү даражасы, казып алуу жана пайдалуу кендердин чалгындалган запастары менен иштеп жаткан жер казынасын пайдалануучулардын камсыз кылынышы жөнүндө маалыматтарды камтыйт.

2.
Өнөр жайлык маанисин жоготкон казып алуу процессинде жоготулган же болбосо кийинки геологиялык чалгындоо иштеринде же пайдалуу кен чыккан жерлерди иштетүүдө ырасталбаган пайдалуу кендердин баланстагы запастарын эсептен чыгаруу жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик орган тарабынан жүргүзүлөт, андан соң Кыргыз Республикасынын пайдалуу кендеринин запастарынын мамлекеттик балансына өзгөртүүлөр жана толуктоолор киргизилет.

Пайдалуу кендерди эсептен чыгаруунун тартибин Кыргыз Республикасынын Министрлер Кабинети аныктайт

3.
Казып алууга укук жергиликтүү мамлекеттик администрацияларда мамлекеттик каттоо жолу менен берилүүчү пайдалуу кендердин запастары эсепке алынбайт.

4.
Пайдалуу кендер чыккан жерлерде жайгашкан пайдалуу кендердин запастары жана болжолдонгон ресурстары Кыргыз Республикасынын пайдалуу кендеринин запастары боюнча мамлекеттик комиссиясынын (мындан ары - ЗМК) чечиминин негизинде Кыргыз Республикасынын пайдалуу кендеринин запастарынын мамлекеттик балансы тарабынан эсепке алынууга тийиш.

5.
Пайдалуу кендердин запастарын мамлекеттик баланска коюу Кыргыз Республикасынын Министрлер Кабинети бекиткен, өз ишин ЗМК жөнүндө жобого ылайык жүргүзгөн квалификациялуу эксперттердин ичинен Кыргыз Республикасынын Министрлер Кабинети түзгөн ЗМК жүргүзөт.
Пайдалуу кендердин запастарын мамлекеттик баланска коюу запастарды эсептөө менен отчеттордун  же ЗМК талаптарына ылайык запастардын ТЭН кондицияларынын негизинде жүзөгө ашырылат.

Пайдалуу кендердин запастарын мамлекеттик баланска коюу пайдалуу кендердин запастары боюнча отчеттуулуктун эл аралык стандарттарынын талаптарына ылайык даярдалган запастарды эсептөө менен отчеттордун негизинде жүзөгө ашырылышы мүмкүн.

6.
Пайдалуу кендердин запастарын эсепке алуу тартиби Кыргыз Республикасынын Министрлер Кабинети тарабынан белгиленет.

19-берене. Суу чыгарып алуучу скважиналарды мамлекеттик эсепке алуу
1.
Суу чыгарып алуучу 30 метрден ашык тереңдиктеги скважинаны бургулаган же суу чыгарып алуучу скважинасы бар жак жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик органга бургулоо бүткөн күндөн тартып 30 күндүн ичинде скважинанын техникалык мүнөздөмөсү жөнүндө билдирүүгө милдеттүү.

Жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик орган суу чыгаруучу скважиналарды каттоону жана эсепке алууну жүргүзөт.

2.
Ушул берененин 1-бөлүгү сакталбаган учурда Кыргыз Республикасынын Бузуулар жөнүндө кодексине ылайык жоопкерчилик келип чыгат.

3.
Жер астындагы сууларды колдонуучулар, эгерде бул скважиналардын дебитине өбөлгө түзсө жана скважинанын менчик ээсинин макулдугу болсо, андай скважина жеке менчик ээлигинде болгон учурда биргелешип алуу укугуна ээ болот.
20-берене. Жер казынасы жөнүндө геологиялык маалымат жана Мамлекеттик геологиялык маалымат фонду
1.
Жер казынасы жөнүндө геологиялык маалымат Кыргыз Республикасынын менчиги болуп саналат.

2.
Ишкерлердин, ишканалардын жана уюмдардын, анын ичинде биргелешкен жана чет өлкөлүк ишканалардын жана уюмдардын каржылоосу менен алынган жер казынасы жөнүндө геологиялык маалымат жер казынасын пайдалануу укугунун мезгилинде алардын менчиги болуп саналат, бул мезгил бүткөндө жер казынасы жөнүндө маалымат мамлекеттин менчигине акысыз өтөт жана Мамлекеттик геологиялык маалымат фондуна өткөрүлүп берилет.
3.
Мурда мамлекеттен алынган, ошондой эле мыйзам бузуу менен алынган жер казынасы жөнүндө мамлекеттик геологиялык маалыматы бар бардык жактар, алар жер казынасын пайдалануучу болгондугуна же жоктугуна карабастан, жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик органдын алгачкы талабы боюнча ошол маалыматты мамлекеттин менчигине берүүгө милдеттүү.
4.
Жер казынасы жөнүндө геологиялык маалыматты мамлекеттин менчигине бербеген же берүүдөн качкан же жер казынасы жөнүндө так эмес маалымат берген учурда бул үчүн күнөөлүү жактар Кыргыз Республикасынын мыйзамдарына ылайык жоопкерчилик тартат.
5.
Мамлекеттик геологиялык маалымат фонду жер казынасы жөнүндөгү геологиялык маалыматты, ошондой эле архивдерди, таш жана керн материалынын үлгүлөрүнүн коллекцияларын, палеонтологиялык калдыктарды, шлифтерди, аншлифтерди, музейлик коллекцияларды, кагаз жана электрондук булактардагы атайын адабият китепканасын камтыйт.

6.
Мамлекеттик геологиялык маалымат фонду бардык жер казынасын пайдалануучулар тарабынан геологиялык маалыматтын милдеттүү нускасын акысыз берүү системасынын негизинде түзүлөт.

7.
Жер казынасын пайдалануучулар жыл сайын Кыргыз Республикасынын Министрлер Кабинети бекиткен форма боюнча геологиялык отчетту сынамыктын географиялык жактан сыналган маалыматтар базасы менен кошо кагаз жана электрондук булактарда Мамлекеттик геологиялык маалымат фондуна берүүгө милдеттүү.

8.
Жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик орган жер казынасын пайдалануучуга берилген, жер казынасын пайдалануучунун менчиги болуп саналган геологиялык маалыматтын купуялуулугун камсыз кылууга милдеттүү. Жер казынасын пайдалануучу тарабынан Мамлекеттик геологиялык маалымат фондуна берилген геологиялык маалыматтын купуялуулугунун мезгилинде жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик орган тарабынан төмөнкүлөр үчүн гана пайдаланылышы мүмкүн:

1)
Кыргыз Республикасынын пайдалуу кендеринин запастарынын Кадастрын жана Мамлекеттик балансын жүргүзүү максатында;

2)
жер казынасын мамлекеттик геологиялык изилдөөнү уюштуруу максатында түзүү үчүн зарыл болгон жер казынасынын түзүлүшү жана өнүгүшү, алардын жайгашышынын мыйзам ченемдиги жана башка маалыматтар жөнүндө геологиялык маалымат ресурстарын түзүү.
9.
Жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик орган геологиялык маалымат ресурстарынын электрондук жана кагаз дубликаттарын толук көлөмдө түзүүгө жана кармап турууга жана жоготууну же уруксатсыз пайдаланууну болтурбоо шартында алардын сакталышын камсыз кылууга милдеттүү. Жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик органдын кызмат адамдары геологиялык маалымат ресурстарынын сакталышы үчүн жоопкерчилик тартат.

10.
Мамлекеттик геологиялык маалымат фонду менчиктештирилбейт. Жер казынасын пайдалануу объектинде жүргүзүлгөн изилдөөлөр жөнүндө толук маалыматты камтыган акыркы бүткөрүлгөн отчет болгондо гана ортодогу (ар жылдык) геологиялык отчетторду жоюуга жол берилет.
21-берене. Геологиялык маалыматтык ресурстарды берүү
1.
Жер казынасын пайдалануучуга таандык геологиялык маалыматты пайдалануу менен жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик орган тарабынан түзүлгөн геологиялык маалымат ресурстары мамлекеттин менчиги болуп саналат.
2.
Жер казынасы жөнүндө геологиялык маалымат жер казынасын пайдалануу мезгилине жер казынасын пайдалануучуга жана Кыргыз Республикасынын мыйзамдарында белгиленген тартипте башка кызыкдар жактарга жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик орган тарабынан берилиши мүмкүн.
Жер казынасын пайдалануучунун менчиги болгон жана Мамлекеттик геологиялык маалымат фондуна берилген геологиялык маалыматты үчүнчү жактын пайдаланышынын шарттары жер казынасын пайдалануу чөйрөсүндөгү мамлекеттик саясатты ишке ашыруу боюнча мамлекеттик орган менен макулдашылат. Эгерде геологиялык маалыматты пайдалануунун өзгөчө шарттары үчүнчү жактар менен макулдашылбаса, үчүнчү жактар геологиялык маалыматка жалпы негизде жетүүгө укуктуу.
3.
Геологиялык маалымат ресурстары жеткиликтүү жана акы төлөнүүчү ресурстар болуп саналат.

4.
Геологиялык маалымат ресурстарын алуунун эки деңгээли белгиленет:

1)
таанышуучу - маалымат булактарын Мамлекеттик геологиялык маалымат фондунун жана көчүрмөлөөнүн орун-жайларынан сырткары алып чыкпастан геологиялык маалыматты изилдөө;

2)
пайдалануучу - иштеп жаткан жер казынасын пайдалануучулардын менчиги болуп саналган геологиялык маалыматты кошпогондо, алда канча кең-кесири геологиялык маалыматтарды камтыган документтерди электрондук жана кагаз жүзүндө көчүрмөлөөгө жол берүү.
5.
Геологиялык маалымат ресурстарын берүүнүн жана пайдалануунун тартиби, аларды алуу үчүн төлөмдүн өлчөмү, алардын наркы, ошондой эле түшкөн каражаттарды чыгымдоонун тартиби Кыргыз Республикасынын Министрлер Кабинети тарабынан аныкталат.

6.
Жогорку жана атайын орто окуу жайларынын студенттери жана аспиранттары таанышуу деңгээлинин алкагында Мамлекеттик геологиялык маалымат фондунун геологиялык маалымат ресурстарын пайдаланууга укуктуу жана Кыргыз Республикасынын Министрлер Кабинети белгилеген чектерде геологиялык маалымат ресурстарын пайдалануу үчүн акы төлөөдөн бошотулат.

7.
Геологиялык маалымат ресурстарын алуу үчүн төлөнгөн акы Мамлекеттик геологиялык маалымат фондун өнүктүрүүгө жана минералдык-чийки зат базасын толтурууга жумшалат.

8.
Геологиялык маалымат ресурстарынын түп нускалары менен иштөөгө Мамлекеттик геологиялык маалымат фондунун жайларында Кыргыз Республикасынын Министрлер Кабинети тарабынан белгиленген тартипте жол берилет.

9.
Мамлекеттик жашыруун сырды түзгөн геологиялык маалымат ресурстарына жеткиликтүүлүк Кыргыз Республикасынын мыйзамдарында каралган тартипте жүзөгө ашырылат.

IV БӨЛҮМ. Жер казынасын пайдалануу чөйрөсүндөгү мамлекеттик башкаруу
22-берене. Кыргыз Республикасынын Министрлер Кабинетинин ыйгарым укуктары
Кыргыз Республикасынын Министрлер Кабинети:

1)
жер казынасын пайдалануу чөйрөсүндө мамлекеттик саясатты ишке ашырууну жана өркүндөтүүнү камсыз кылат;

2)
минералдык чийки заттын стратегиялык түрлөрүнө мамлекеттик муктаждыктарды канааттандырууга арналган жер казынасынын тилкелерин жана кен чыккан жерлерди аныктайт;

3)
КТАД эл аралык стандартын сактайт;

4)
жер казыналарын пайдалануу укугун берүүгө убактылуу тыюуларды белгилейт;

5)
улуттук коопсуздукту, калктын коопсуздугун жана айлана-чөйрөнү коргоону камсыз кылуу максатында жер казынасын пайдаланууга чектөөлөрдү жана тыюу салууларды белгилейт;

6)
жер казынасын геологиялык изилдөө жана пайдалуу кендерди казып алуу үчүн инвестицияларды тартуу максатында жер казынасын пайдалануу чөйрөсүндөгү инвестициялык саясатты бекитет;

7)
стратегиялык мааниге ээ болгон жер казынасынын тилкелеринин, кен чыккан жерлердин тизмегин бекитет;

8)
Кыргыз Республикасынын Пайдалуу кендердин запастары боюнча мамлекеттик комиссиясы жөнүндө жобону бекитет;
9)
жалпы мамлекеттик маанидеги жер казынасынын тилкелеринин реестрин бекитет;

10)
ушул Кодекске жана Кыргыз Республикасынын мыйзамдарына ылайык башка ыйгарым укуктарды жүзөгө ашырат.

23-берене. Жер казынасын пайдалануу чөйрөсүндөгү мамлекеттик саясатты иштеп чыгуу боюнча ыйгарым укуктуу мамлекеттик органдын ыйгарым укуктары
Жер казынасын пайдалануу чөйрөсүндөгү мамлекеттик саясатты иштеп чыгуу боюнча ыйгарым укуктуу мамлекеттик орган:

1)
жер казынасын пайдалануу жаатында мамлекеттик саясатты иштеп чыгат;

2)
жер казынасын пайдалануу чөйрөсүндөгү ченемдик укуктук актыларды иштеп чыгат;

3)
жер казынасын пайдалануу жаатындагы салыктык жана салыктык эмес мыйзамдарды өздөштүрүү боюнча сунуштарды иштеп чыгат;

4)
ушул Кодекске жана Кыргыз Республикасынын мыйзамдарына ылайык башка ыйгарым укуктарды жүзөгө ашырат.

24-берене. Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын ыйгарым укуктары
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган:

1)
Кыргыз Республикасынын пайдалуу кендеринин запастарынын мамлекеттик балансын жүргүзөт; 

2) Кыргыз Республикасынын пайдалуу кендеринин кен чыккан жерлеринин жана көрүнүштөрүнүн мамлекеттик кадастрын жүргүзөт;
3)
Кыргыз Республикасынын Пайдалуу кендердин запастары боюнча мамлекеттик комиссиясынын ишин уюштурат;

4)
Мамлекеттик геологиялык маалыматтык фондду башкаруу боюнча ишти уюштурат;

5)
тоо-кен жана геологиялык долбоорлордун экспертизасын жүргүзөт;

6)
жер казынасын пайдалануу чөйрөсүндө техникалык регламенттерди, эрежелерди иштеп чыгат жана бекитет;

7)
жер казынасынын Мамлекеттик фондун тескейт жана башкарат;

8)
веб-сайтка жер казынасын пайдалануу укугуна колдонуудагы лицензиялар, лицензиялык аянттардын координаттары, жер казынасын пайдаланууга уруксаттын шарттары жана бенефициарлар жөнүндө маалыматтарды жарыялайт;

9)
жер казынасын пайдалануу жаатында мамлекеттик саясатты иштеп чыгат;

10)
ушул Кодекске жана Кыргыз Республикасынын мыйзамдарына ылайык башка ыйгарым укуктарды жүзөгө ашырат.

25-берене. Жер казынасын пайдалануу чөйрөсүндө мыйзамдарды сактоо боюнча контролдук жана көзөмөлдөөчү функцияларды жүзөгө ашыруу боюнча ыйгарым укуктуу мамлекеттик органдын ыйгарым укуктары
Жер казынасын пайдалануу чөйрөсүндө мыйзамдарды сактоо боюнча контролдук жана көзөмөлдөөчү функцияларды жүзөгө ашыруу боюнча ыйгарым укуктуу мамлекеттик орган:

1)
геологиялык издөө жана жер казынасын өнөр жайлык өздөштүрүүдө жаратылышты коргоо мыйзамдарынын жана өнөр жай коопсуздугунун сакталышына мамлекеттик контролду жүзөгө ашырат;

2)
геологиялык, тоо-кен жана жер бөлүндүлөрүнүн чектеринде экологиялык жана өнөр жайлык коопсуздукту камсыз кылууга мамлекеттик көзөмөлдү жүргүзөт;
3)
жер казынасын пайдалануучулардын жер казынасын сарамжалдуу пайдалануусун жана коргоосун контролдоону жүзөгө ашырат.

26-берене. Жергиликтүү мамлекеттик администрациялардын жана жергиликтүү өз алдынча башкаруу органдарынын ыйгарым укуктары
Жергиликтүү мамлекеттик администрациялардын жана жергиликтүү өз алдынча башкаруу органдары:

1)
чачыранды алтынды жекече чайкап казып алуу үчүн жеке ишкерлердин реестрин жүргүзөт, мамлекеттик каттоону жүргүзөт; 

2) жер казынасын пайдалануучуларга берилген жер тилкелерине тоскоолдуксуз жеткиликтүүлүктү камсыз кылат;

3)
жер казынасын пайдалануу долбоорлорунун айлана-чөйрөгө тийгизген таасирин баалоону (АЧТБ) жүргүзүүгө жардам көрсөтүүнү камсыз кылат; 

4)
жер казынасын пайдалануучулардан алынган каражаттардын түшүүлөрү жана чыгымдалышы, анын ичинде социалдык пакет жөнүндө маалыматка коомдун жеткиликтүүлүгүн камсыз кылат.

5)
ушул Кодексте жана Кыргыз Республикасынын Жер кодексинде белгиленген учурларда жана Кыргыз Республикасынын "Тарыхый-маданий мурастарды коргоо жана пайдалануу жөнүндө" Мыйзамынын талаптарына ылайык жер казынасын пайдалануу укугу менен аныкталган мөөнөткө жер участокторун убактылуу пайдалануу укугун беришет;
6)
ушул Кодекстин жана Кыргыз Республикасынын Жер кодексинин талаптарына ылайык иштерди жүргүзүүгө жер казынасын пайдалануучуга макулдук берет;

7)
пайдалуу кендерди мыйзамсыз казып алууну токтотуу боюнча чараларды көрөт;

8)
жер казынасын пайдалануучулардын иш-аракетине мыйзамсыз кийлигишүүнү токтотуу жана инвесторлордун мүлкүнүн сакталышын камсыз кылуу максатында жергиликтүү калктын арасында иш жүргүзөт;

9)
кендерди иштетүүдө же жер казынасын геологиялык изилдөөдө пайдаланылган тоо-кен жана башка мүлктү жоюуга жана консервациялоого, ошондой эле жер тилкелерин рекультивациялоого катышат;

10)
жергиликтүү коомчулукка жер казынасын пайдалануучулардан түшкөн каражаттардын чыгымдалышы, ошондой эле социалдык пакеттин сатылышы жөнүндө отчет берет;

Жергиликтүү мамлекеттик органдын жана жергиликтүү өз алдынча башкаруунун органдары жылдын биринчи кварталынын ичинде өткөн жыл үчүн социалдык пакеттин сатылышы, ошондой эле жер казынасын пайдалануучу тарабынан төлөнүүчү аймактарды социалдык-экономикалык өнүктүрүү программаларына ылайык, жергиликтүү маанидеги инфратүзүмдү өнүктүрүүгө, кармоого жана максаттуу багыттагы иш-чараларды ишке ашырууга чегерүүлөр боюнча каражаттардын чыгымдалышы жөнүндө жергиликтүү коомчулукка жайылтылган маалыматты берсин.

11)
ушул Кодекске жана Кыргыз Республикасынын мыйзамдарына ылайык башка ыйгарым укуктарды жүзөгө ашырат.

V БӨЛҮМ.  Жер казынасын пайдалануу
27-берене. Жер казынасын пайдалануу укугу түшүнүгү жана мазмуну
1.
Жер казынасын пайдалануу укугу ушул Кодекстин 35, 36 жана 37-беренелеринде каралган учурларды кошпогондо, бул Кодекс тарабынан белгилүү мөөнөттүн ичинде ишкердик максаттарда жер казынасын бекер негизде пайдаланууга мүмкүнчүлүктү туюндурат.
2.
Жер казынасын пайдалануу ушул Кодексте белгиленген тартипте, шарттарда жана чектерде жүзөгө ашырылат.

28-берене. Жер казынасын пайдалануу укугунун субъекттери
Кыргыз Республикасынын мыйзамдарына ылайык түзүлгөн юридикалык жактар, ошондой эле Кыргыз Республикасынын мыйзамдары боюнча жеке ишкерлер катары катталган жеке жактар, анын ичинде чет өлкөлүк жарандар жер казынасын пайдалануу укугунун субъекттери боло алат.

29-берене. Жер казынасынын тилкеси жер казынасын пайдалануу укугунун объектиси катары
1.
Жер казынасынын тилкеси катары жер казынасынын мейкиндик чектери бар геометриялаштырылган бөлүгү саналат.

2.
Өзүнүн экономикалык мааниси боюнча жер казынасынын айрым участоктору жер казынасынын бул участокторуна киргизилиши мүмкүн:

-
жалпы мамлекеттик маанидеги;

-
жергиликтүү маанидеги.

3.
Жалпы мамлекеттик маанидеги жер казынасынын участоктору катары төмөнкү ресурстарды камтыган жер казынасынын участоктору таанылат.

	Пайдалуу кендин түрү
	Пайдалуу кендин түрчөсү
	Иштин түрү
	Запастар

	Көмүр
	 
	Иштелме
	30 млн. тонн жана 30 млн. тоннадан көп

	Алтын
	 
	Иштелме
	10 тоннадан көп

	Башка металлдар
	 
	Иштелме
	Ири жана орточо жер казыналары

	Кен эмес чийки заттар
	Каптама таштар, цементти өндүрүү үчүн аки, гипс, волластонит, кварцит
	Иштелме
	Ири жер жатактары 

	Углеводороддук чийки зат
	 
	Иштелме 
	Ири жана орто кен жатактары 


4.
Жалпы мамлекеттик маанидеги жер казынасынын тилкелеринин реестрин жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын сунушу боюнча Кыргыз Республикасынын Министрлер Кабинети аныктайт жана бекитет.

Реестр жалпы мамлекеттик маанидеги жер казынасынын тилкелеринин бурчтук чекиттеринин координаттарын милдеттүү тартипте камтууга тийиш.

Жалпы мамлекеттик маанидеги жер казынасынын тилкелеринин реестрине ошондой эле буга чейин жер казынасын пайдалануу укугу берилген тилкелер кирет.
5.
Жалпы мамлекеттик маанидеги жер казынасынын тилкелеринин реестри кийинчерээк жаңылануу менен жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын веб-сайтына жайгаштырылат.

6.
Жергиликтүү маанидеги жер казыналарынын участоктору катары төмөнкү ресурстарды камтыган жер казыналарынын участоктору саналат:

	Пайдалуу кендердин тобу
	Иштердин түрү

	1-топ - мунай жана газ
	Геологиялык-издөө иштери

	
	Геологиялык чалгындоо иштери

	
	Иштетүү

	3-топ - башка пайдалуу кендер
	Геологиялык-издөө иштери

	
	Геологиялык чалгындоо иштери (*)

	
	Иштетүү  (*)


Эскертүү:
(*) жалпы мамлекеттик маанидеги жер казынасынын участокторун кошпогондо.

30-берене. Жер казынасын пайдалануунун түрлөрү
Жер казыналары төмөнкүлөр үчүн пайдаланууга берилет:

1)
геологиялык карта түзүү жана региондук геологиялык, геофизикалык жана башка илимий изилдөөлөр;

2)
геологиялык-издөө иштери;

3)
геологиялык чалгындоо иштери;

4)
пайдалуу кен чыккан жерлерди иштетүү;

5)
пайдалуу кендерди иштетүүгө байланышпаган жер астындагы курулуштарды куруу жана иштетүү (мунайзатты, газды жана башка заттарды, материалдарды сактоо, зыяндуу заттарды көмүү, жердин жылуулугун пайдалануу жана башка муктаждыктар үчүн).
31-берене. Жер казынасын пайдалануу укугунун пайда болушунун негиздери
Жер казынасын пайдалануу укугу төмөнкү режимдердин негизинде пайда болот:

1) лицензия берүү;

2) концессиондук келишим;

3)
мамлекеттик каттоо.

32-берене. Жер казыналарын пайдалануу үчүн долбоордук документтер
1.
Жер казынасын пайдалануу боюнча иштерди жүргүзүү тиешелүү оӊ экспертизаларды алган долбоордук документ болгондо жүзөгө ашырылат.

2.
Долбоордук документация деталдуу аналитикалык жана графикалык, жана жер казынасын пайдалануу түрүнө карай тоо-кен долбоорунун геологиялык, тоо-кен, технологиялык (байытуучу жана/же металлургиялык) жана финансы-экономикалык бөлүгүн камтуучу, геологиялык изилдөө, пайдалуу кендердин жана/же техногендик түзүлүштөрдүн кен жатактарын өнөр-жайлык өздөштүрүү үчүн керек болгон документация болуп саналат.
3.
Долбоордук документтер жер казынасынын ар бир участогу үчүн өзүнчө иштелип чыгат. 

4.
Долбоордук документтер ушул Кодекстин Өзгөчө бөлүгү тарабынан каралган учурларды кошпогондо, экологиялык, өнөр-жай коопсуздугунун жана жер казынасын коргоонун талаптарын эске алуу менен иштелип чыгат.  

Жер казыналарын колдонууда жер казынасын пайдалануучулар долбоордук документте каралган экологиялык, өнөр-жайлык коопсуздуктун жана жер казынасын коргоонун параметрлерин сактаганга милдеттүү.

5.
Долбоордук документацияга экспертиза жүргүзүү өзгөчөлүгү ушул Кодекстин Өзгөчө бөлүгү тарабынан белгиленет.
33-берене. Бир аймакта ар түрдүү адамдар тарабынан жер казыналарын пайдалануу
1.
Геологиялык издөө, геологиялык чалгындоо иштерине же иштеп чыгууга жер казынасын пайдалануу укугу берилген жер казынасынын тилкесине карата үчүнчү жактар жер казынасын пайдалануу укугунда каралбаган пайдалуу кендердин түрлөрүнө карата геологиялык издөө жана геологиялык чалгындоо иштерин жүргүзүүгө же иштеп чыгууга жана пайдалуу кен чыккан жерлердин башка топторуна кирген жер казынасын пайдалануу укугун алууга укуктуу. Ошол эле учурда жер казынасын пайдалануу укугунун ээсинин макулдугу талап кылынбайт.

Жер казынасын пайдалануунун башка түрлөрүнүн ушул Кодекстин 30-беренесинин 1-пунктуна ылайык келген жер казынасын пайдалануунун түрүнө шайкеш келишине жол берилет..

2.
Айкалышкан аянттарда пайдалуу кендердин белгиленбеген түрлөрү табылган учурда, жер казынасын пайдалануу укугунун ээси пайдалануу укугунда пайдалуу кендердин табылган түрүн камтыган башка ээсине табылган пайдалуу кендер тууралуу маалыматты сатып алууну сунуш кылууга укуктуу.
34-берене. Өзгөчө илимий же маданий баалуулугу бар жер казынасынын тилкелеринде жер казынасын пайдалануу
1.
Жер казынасын пайдаланууда илим жана маданият үчүн баалуулугу бар геологиялык ачык жерлер, метеориттер, палеонтологиялык, археологиялык жана башка объекттер табылган учурда жер казынасын пайдалануучулар тийиштүү участоктогу ишти кечиктирбей токтотууга жана эстеликтерди, тарыхты жана маданияты коргоо боюнча ыйгарым укуктуу мамлекеттик органга, жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органга токтоосуз кабарлоого, алардын кийинки илимий изилдөөлөрүнө тоскоолдук кылбоого жана тиешелүү участокко эркин кирүүгө мүмкүнчүлүк берүүгө милдеттүү.
Мында жер казынасын пайдалануучу тарабынан жер казынасын пайдалануу боюнча иштерди жүргүзүү тарыхый жана маданий эстеликтерди коргоо боюнча ыйгарым укуктуу мамлекеттик органдан макулдук алынганга чейин токтотулуп турат.
2.
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын макулдугу болмоюнча Мамлекеттик жер казына фондунун чектеринде өзгөчө кайтаруудагы жаратылыш аймактарын уюштурууга тыюу салынат.
35-берене. Өзгөчө кырдаалдарда жана жолду курууда жер казыналарын пайдалануу
1.
Өзгөчө кырдаалдар боюнча ыйгарым укуктуу мамлекеттик органдын билдирүүсү боюнча жээктерди чыңдоо иштери үчүн жана/же өзгөчө кырдаалдарды болтурбоо максатындагы өзгөчө кырдаалдарда, ошондой эле транспорт жаатындагы ыйгарым укуктуу мамлекеттик органдын билдирүүсү боюнча жолдорду куруу үчүн жүргүзүлгөн иштер жөнүндө 5-ГР формасын колдонуп отчет берүү аркылуу кабарлоо менен жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын макулдугу боюнча жер казынасын пайдалануу укугуна лицензия албай туруп инерттик материалдарды иштеп чыгууга уруксат берилет. Мында долбоордук документтердин болушу талап кылынбайт.
2.
Инерттик материалдарды иштеп чыгып бүткөндөн кийин бузулган жерлерди рекультивациялоо боюнча иш-чараларды өткөрүү милдеттүү шарт болуп саналат.
36-берене. Мамлекеттик заказ боюнча жер казынасын пайдалануу
1. Жер казынасын изилдөө боюнча илим-изилдөө иштерин, геологиялык издөө жана геологиялык чалгындоо жумуштарын жүзөгө ашырууга мамлекеттик заказ жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган тарабынан түзүлөт жана мамлекеттик каражаттардын эсебинен финансыланат.

2. Мамлекеттик заказ боюнча жумуштарды жүзөгө ашыруучу уюмдар жер казынасын пайдалануу укугун албай туруп, жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган менен жазуу жүзүндөгү макулдашуунун негизинде, жер казынасын башка пайдалануучулардын укуктарын сактаган шартта жумуштарды жүргүзөт.
37-берене. Жер астындагы сууларды чыгаруу жана пайдалануу
1. Ушул беренеде каралган шарттар сакталганда жер казынасын пайдалануу укугуна лицензия албастан гидрогеологиялык скважиналарды бургулоого жол берилет.

2. Өнөр жайлык жана экологиялык коопсуздук жагынан экспертизадан өткөн бургулоого долбоордук документтер болмоюнча 30 метрден ашык тереңдикке гидрогеологиялык скважиналарды бургулоого, ошондой эле атайын уруксаты жок жактардын бургулоосуна тыюу салынат.

3. Жеке жактардын ишкердик ишти жүзөгө ашырууга жана өрт өчүрүүгө байланышпаган өздүк муктаждыктары үчүн суу чыгаруусун жана пайдалануусун кошпогондо, жер астындагы сууларды чыгаруу жана пайдалануу милдеттүү түрдө лицензияланууга тийиш.
38-берене. Техногендик түзүлүштөрдү кайра иштетүү
1.
Калдык сактагычтардын пайда болушун караган жер казыналарын пайдалануу процесиндеги жер казынасын пайдалануучу эксплуатациялоочу уюм болуп саналат, ал калдык сактагычтар менен иштөөдө коопсуздукту камсыз кылганга жана Кыргыз Республикасынын калдык сактагычтар жөнүндө мыйзамдардын талаптарын сактоого милдеттүү.

2.
Мамлекет калдык сактагычтарда жайгашкан технотектүү түзүлүштөрдү экинчи жолку кайра иштетүү боюнча артыкчылыктуу укукка ээ.

3.
Калдык сактагычтарда жайгашкан технотектүү түзүлүштөрдү экинчи жолку кайра иштетүү Кыргыз Республикасынын Министрлер кабинетинин чечими боюнча жүзөгө ашырылат.

Технотектүү түзүлүштөрдү экинчи жолку кайра иштетүү үчүн Кыргыз Республикасынын Министрлер кабинети чечим кабыл алган учурларда технотектүү түзүлүштөрдү колдонуу укугуна лицензия берилет. Мында пайдалуу кендердин запастарын Пайдалуу кендердин запастарынын мамлекеттик балансына кою милдеттүү шарт болуп саналат. 

Геологиялык чалгындоо иштерин жүргүзүү жана/же  технотектүү түзүлүштөрдү иштетүү  максатында жер казынасын пайдаланууга укукка лицезия берүү үчүн негиз болуп Кыргыз Республикасынын Министрлер кабинетинин чечими саналат.
4.
Технотектүү түзүлүштөрдү колдонуу укугуна лицензияларга лицензиялоонун укуктук режими колдонулат.
5.
Эксплуатациялоочу уюм болуп саналбаган жакка технотектүү түзүлүштөрдү колдонуу укугуна лицензия берген учурларда  ушул берененин 1-бөлүгүндө каралган милдеттенмелер, ошондой эле рекультивация боюнча милдеттенмелер жана калдык сактагычты рекультивациялоого каражаттар  лицензия берилген лицензиатка өтүп кетет.
39-берене. Жер казынасын пайдаланууда жергиликтүү кадрларга, товар өндүрүүчүлөргө, жумуштарды жана кызмат көрсөтүүлөрдү жеткирип берүүчүлөргө колдоо көрсөтүү
Жер казынасын пайдалануучулар пайдалуу кендер чыккан жерлерди иштетүүдө төмөнкүлөргө милдеттүү: 

1) тоо-кен ишканасы пайдаланууга берилгенден кийин компаниялардын жана подряддык уюмдардын персоналынын жалпы штаттык санынан Кыргыз Республикасынын жарандарынын ичинен жумушчулардын кеминде 90 пайызын жалдоону камсыз кылууга;

2)
Кыргыз Республикасынын аймагында товарлардын, жумуштардын жана кызмат көрсөтүүлөрдүн 100 пайызын сатып алууну камсыз кылуу, мындай товарлар же кызмат көрсөтүүлөр Кыргыз Республикасынын аймагында өндүрүлбөгөн жана эл аралык сапатка дал келбеген учурларды кошпогондо.
40-берене. Жер казынасын пайдалануу жана илимий ишти өнүктүрүү жаатында адистерди даярдоону камсыз кылуу
1.
Жер казынасын пайдалануу жаатында адистерди окутуу жана даярдоо Кыргыз Республикасынын билим берүү чөйрөсүндөгү мыйзамдарга ылайык орто жана жогорку кесиптик билим берүү уюмдарында жүргүзүлөт.

2.
Кенди ала баштаган учурунда экинчи жылынан баштап  жер казынасын пайдалануучу ар жыл сайын илимий-изилдөө ишин каржылоону жана казып алганга жана кайра иштеткенге эксплуатациялык чыгымдардан бир пайызы өлчөмүндө Кыргыз Республикасынын жарандарын окутууну  жүзөгө ашырганга, ошондой эле тоо-кен-геологиялык багыттагы окуу жайлардын ишкананын штаттык санынан 3 пайыздан кем эмес сандагы студенттеринин өндүрүштүк практикасын өтүүсүн камсыз кылганга  милдеттүү.
VI БӨЛҮМ. Жер казынасын колдонуунун укуктук режими
I глава. Жер казынасын колдонуу укугун лицензиялоо режими
41-берене. Жер казыналарын пайдалануу укугуна лицензия түшүнүгү
1.
Жер казыналарын пайдалануу укугуна лицензия жер казынасын пайдалануу жаатында мамлекеттик саясатты ишке ашыруу боюнча ыйгарым укуктуу жана анын ээсине жер казынасынын участогун анда белгиленген жер казынасынын участогунун чегинде жер казынасын пайдалануунун тиешелүү түрүнө пайдаланууга укук берүүчү мамлекеттик орган тарабынан берилген документ болуп саналат. 

 Жер казынасын пайдалануу укугуна лицензия Кыргыз Республикасындагы лицензиялык-уруксат берүү тутуму жөнүндө Кыргыз Республикасынын мыйзамдарына ылайык жөнгө салынуучу лицензияларга жана уруксаттарга кирбейт. 

2.
Жер казыналарын пайдалануу укугуна лицензия лицензиялоочу органдын аталышы жана Кыргыз Республикасынын Мамлекеттик гербинин сүрөтү, катар номери жана лицензиялоо боюнча маалыматтар менен так отчеттуулуктун белгиленген формасындагы бланк болуп саналат.

3.
Жер казынасын пайдалануучуга жер казынасын пайдалануу укугуна берилүүчү лицензиялардын саны чектелбейт.

4.
Лицензиат бенефициар жөнүндө маалыматты Кыргыз Республикасынын Министрлер кабинети белгилеген тартипте берет. 

5.
Жер казынасын пайдалануу жаатында мамлекеттик саясатты ишке ашыруу боюнча ыйгарым укуктуу мамлекеттик орган берилген лицензиялардын реестрин жүргүзөт.
6.
Жер казынасын пайдалануу укугуна берилген бардык лицензиялар жана жер казынасын пайдалануу укугуна лицензиялык макулдашуулар жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын веб-сайтына жайгаштырылууга тийиш.
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган лицензиаттын атын, жер казынасын пайдалануу укугуна лицензия алууга арыз берилген датаны, жер казынасын пайдалануу укугуна лицензия берилген датаны, жер казынасын пайдалануу укугуна берилген лицензиянын иштөө мөөнөтүн жана түрүн, бенефициарлар жөнүндө маалыматтарды, ошондой эле пайдалуу кендердин түрүн кошуп, жер казынасын пайдалануу укугуна берилген ар бир лицензия боюнча маалыматтардын толук тизмесин түзөт. Тизме жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын веб-сайтына жарыяланат жана жер казынасын пайдалануу укугуна жаңы лицензия берилгенден же жер казынасын пайдалануу укугуна колдонуудагы лицензияга өзгөртүүлөр киргизилген күндөн тартып 30 календардык күндүн ичинде жаңыланат.
42-берене. Жер казыналарын пайдалануу укугуна лицензиялардын түрлөрү
Жер казыналарын пайдалануу укугуна лицензиялардын түрлөрү ушул Кодекстин 30-беренесинде белгиленген жер казыналарын пайдалануу түрлөрүнө шайкеш келет.
43-берене. Жер казынасын пайдалануу укугуна лицензиянын жана лицензиялык макулдашуунун мазмуну
1.
Жер казынасын пайдалануу укугуна лицензияда төмөнкүдөй маалыматтар камтылат:

1) жер казынасын пайдалануу укугуна лицензиянын алфавиттик-цифралык коду;

2)
жер казынасын пайдалануунун түрү;

3)
лицензиаттын аталышы жана реквизиттери;

4)
жер казынасынын тилкесинин аталышы/жер астындагы суулар скважинасынын номери (булактын аталышы);

5)
пайдалуу кендин түрү;

6)
жер казынасынын лицензиялык тилкесинин администрациялык жайгашкан орду;

7)
жер казынасын пайдалануу укугуна лицензия алгачкы берилген дата, ал узартылган дата жана колдонуу мөөнөтү;

8)
лицензиялык органдын мөөрү жана жетекчисинин колу.

2.
Лицензиялык макулдашуу - бул жер казынасын пайдалануу укугуна лицензиянын ажыралгыс бөлүгү жана төмөнкү маалыматтарды камтыйт:

1)
жер казынасын пайдалануу укугуна лицензиянын алфавиттик-цифралык коду;

2)
лицензиялык макулдашуунун номери жана түзүлгөн датасы;

3)
лицензиардын жана лицензиаттын аталыштары;

4)
лицензиялык аянттын бурчтук чекиттеринин координаттары жана өлчөмү;

5)
жумуштардын максаттуу багыты;

6)
жер казынасын пайдалануунун тартиби жана шарттары;

7)
жер казынасын пайдалануу укугуна лицензияны күрөөгө берүү жөнүндө маалыматтар;

8)
отчеттуулуктун мөөнөттөрү;

9)
кошумча маалыматтар жана шарттар;

10)
лицензиялык органдын мөөрү жана жетекчисинин колу;

11)
тараптардын колдору жана мөөрлөрү.

4.
Жер астындагы сууларды чыгарууга жана пайдаланууга лицензиялык макулдашууда кошумча түрдө төмөнкү маалыматтар камтылат:

1)
скважинанын же булактын дебити, запастардын саны жана категориясы;

2)
жер астындагы суулардын тиби;

3)
скважинанын же булактын чыккан жеринин орун алышы;

4)
жер астындагы сууларды максаттуу пайдалануу;

5)
жер астындагы суулар скважинасынын (булактын) айланасындагы тоо-кендик-санитардык коргоо зонасынын өлчөмү;

6)
жер астындагы сууларды чыгаруунун макулдашылган көлөмү;
44-берене. Геологиялык издөө иштерине жер казынасын пайдалануу укугуна лицензия
1.
Геологиялык издөө иштерин жүргүзүү үчүн жер казынасын пайдалануу укугуна лицензия лицензиялык аянттын чегинде, пайдалуу кендердин билдирилген түрлөрүнө геологиялык издөө иштерин жүргүзүүгө лицензиатка өзгөчө укук берет.

2. Геологиялык издөө жумуштарынын лицензиялык аянтынын максималдуу өлчөмү чектелбейт.
3.
Геологиялык-издөө иштерин жүргүзүү үчүн жер казыналарын пайдалануу укугуна лицензия 5 жылга берилет.

Долбоордук документацияны даярдоонун максималдык мөөнөтү жана тиешелүү экспертизаларды алуу 2 жылды түзөт. 
4.
Лицензиат лицензиялык аянтты кыскартууга укуктуу. Аянтты кыскартуу лицензиаттын арызы боюнча бузулган жерлерди рекультивациялоодон кийин кыскартылуучу аянтта аткарылган иштердин жыйынтыгы жөнүндө маалыматты (отчетту) жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган кабыл алгандан кийин жүргүзүлөт. Кыскартылуучу тилкеде жумуштар жүргүзүлбөгөн учурда жер казынасын пайдалануучунун жана жер укуктарынын ээсинин катышуусу менен түзүлгөн жерлердин бүтүндүгүнүн бузулбагандыгы жөнүндө акт берилет.
5.
Долбоорлоо стадиясында аянтты кыскартканда кыскартылуучу аянтта аткарылган жумуштардын жана бузулган жерлерди рекультивациялоонун натыйжалары жөнүндө маалымат (отчет) берүү талап кылынбайт.

6.
Лицензиат жүргүзүлгөн геологиялык издөө иштери жөнүндө отчеттун негизинде лицензиялык аянтты көбөйтүүгө укуктуу.

7.
Лицензиат геологиялык издөө иштерин жүргүзүү үчүн жер казынасын пайдалануу укугунун лицензиясын геологиялык чалгындоо иштери жөнүндө корутунду отчетту тапшыргандан кийин жер казынасын пайдалануу укугуна лицензияга трансформациялоонун өзгөчө укугуна ээ.

Долбоордук документтерде каралган геологиялык издөө иштеринин көлөмү жетишсиз болгон учурда, жер казынасын пайдалануу укугуна лицензия трансформацияланууга тийиш эмес.
45-берене. Геологиялык чалгындоо иштерине жер казынасын пайдалануу укугуна лицензия
1.
Геологиялык чалгындоо иштерин жүргүзүү үчүн жер казынасын пайдалануу укугуна лицензия лицензиялык аянттын чегинде, пайдалуу кендердин билдирилген түрлөрүнө геологиялык чалгындоо иштерин жүргүзүүгө лицензиатка өзгөчө укук берет.
2.
Геологиялык чалгындоо иштерин жүргүзүү үчүн жер казыналарын пайдалануу укугуна лицензия 10 жылга берилет.

Долбоордук документацияны даярдоонун максималдык мөөнөтү жана тиешелүү экспертизаларды алуу 2 жылды түзөт.
2.
Лицензиат лицензиялык аянтты кыскартууга укуктуу. Аянтты кыскартуу лицензиаттын арызы боюнча бузулган жерлерди рекультивациялоодон кийин кыскартылуучу аянтта аткарылган иштердин натыйжалары жөнүндө маалыматты (отчетту) жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органга бергенден кийин жүргүзүлөт. Кыскартылуучу тилкеде жумуштар жүргүзүлбөгөн учурда жер казынасын пайдалануучунун жана жер укуктарына ээлик кылуучунун катышуусу менен түзүлгөн жерлердин бүтүндүгүнүн бузулбагандыгы жөнүндө акт берилет.
3.
Долбоорлоо стадиясында аянтты кыскартканда кыскартылуучу аянтта аткарылган жумуштардын жана бузулган жерлерди рекультивациялоонун натыйжалары жөнүндө маалымат (отчет) берүү талап кылынбайт.
4.
Пайдалуу кендердин запастары Кыргыз Республикасынын Пайдалуу кендеринин мамлекеттик балансында эсепке алынгандан кийин лицензиат геологиялык чалгындоо иштерине казынасын пайдалануу укугуна лицензияны чалгындалган пайдалуу кен чыккан жерлерди иштетүү үчүн жер казынасын пайдалануу укугунун лицензиясына трансформациялоонун өзгөчө укугуна ээ болот.

5.
Лицензиат жүргүзүлгөн геологиялык чалгындоо иштери жөнүндө отчетунун негизинде лицензиялык аянтты көбөйтүүгө укуктуу.
46-берене. Пайдалуу кен чыккан жерлерди иштетүү үчүн жер казынасын пайдалануу укугуна лицензия
1.
Пайдалуу кен чыккан жерлерди иштетүү үчүн жер казынасын пайдалануу укугуна лицензия лицензиатка төмөнкүдөй өзгөчө укуктарды берет:

1)
пайдалуу кендердин билдирилген түрлөрүнө тоо-кен бөлүндүсүнүн чегинде тереңдигин чектебестен жер казынасын геологиялык иликтөөгө;

2)
тоо-кен бөлүндүсүнүн чегинде бардык зарыл даярдоо иштерин жүргүзүүнү кошуп алганда, пайдалуу кендерди иштетүүгө.
2.
Пайдалуу кендердин жатагын иштетүү үчүн жер казынасын пайдалануу укугуна лицензия пайдалуу кендердин запастары түгүнгөнгө чейин андан ары узартуу менен 20 жылга чейинки мөөнөткө берилет;

Жер астындагы сууларды тандоого жана пайдаланууга жер казынасын пайдалануу укугуна лицензия кийин узартуу мүмкүнчүлүгү менен 10 жылга чейинки мөөнөткө берилет.
3.
Жер казынасын пайдалануу укугуна лицензия лицензиаттын арызы боюнча, арыз лицензиянын колдонуу мөөнөтү бүткөнгө чейин берилсе узартылат;

4.
Жер казынасын пайдалануу укугуна лицензиянын колдонуу мөөнөтүн узартуу жөнүндө арыз ал берилген күндөн тартып 30 календардык күндүн ичинде каралат.

5.
Эгерде лицензиат жер казынасын пайдалануу укугуна лицензиянын колдонуу мөөнөтүн узартуу жөнүндө арызды белгиленген мөөнөттө берсе, анда колдонуу мөөнөтү бүткөндүгүнө карабастан жер казынасын пайдалануу укугуна лицензия жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган лицензиянын колдонуу мөөнөтүн узартуу жөнүндө арыз жагынан чечим кабыл алмайынча жарактуу болуп кала берет.
6.
Пайдалуу кен чыккан жерлерди иштетүү максатында жер казынасын пайдалануу укугуна лицензия ГКЗда жана Кыргыз Республикасынын жер астындагы сууларынын мамлекеттик эсебинде запастары эсепке алынган лицензиялык объекттерге берилет.

7.
Запастары булактын дебити боюнча ыкчам баалана турган булактардын табигый чыгууларын лицензиялоо Кыргыз Республикасынын Министрлер Кабинети белгилеген тартипте алар катталган жана Кыргыз Республикасынын жер астындагы сууларды мамлекеттик эсебине коюу шарттарында жүргүзүлөт.
8.
Пайдалуу кендер чыккан жерлерди иштетүү боюнча ишмердикти лицензия боюнча жүзөгө ашырган жер казынасын пайдалануучу жыл сайын КТАДдын стандарттарына ылайык жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органга отчет берет.
9.
Эгер өзгөртүлгөн чек аралар жер казынасынын сынактык жана  аукциондук участкаларынын аянттарында, ошондой эле пайдалуу кендердин 2 тобун кошпогондо, пайдалу кендердин бир тобунун колдонуудагы лицензиясына  жайылбаса, лицензиялык аянттын (тоо-кен бөлүндүсү) акыркы өлчөмү долбоорлоонун жыйынтыгы боюнча (карьердин бортун, тоо-кен тектерин жылдыруу зоналарын таркатууну, жарылуу иштерин жүргүзүү ордунан коопсуз аралыкты эсепке алуу менен, жана иштетүүгө тоскоолдук жаратчу имараттар,курулмалар жана башка инфратүзүм объектилери болгондо)  аныкталат жана түзөтүлөт. Лицензиялык аянттын контурун жана өлчөмүн алардын азайышы, же көбөйүшү  тарабына өзгөрткөн учурда, эгер чектеш аянт бош болсо, лицензиялык макулдашуу кошумча шарттарсыз кайра түзүүгө жатат. Чектеш аянт бош эмес болсо, өзгөртүү чектеш аянттын лицензиясынын ээсинин жазуу түрүндөгү макулдугу менен гана киргизилет.
47-берене. Жер казынасын геологиялык изилдөө жана пайдалуу кен чыккан жерлерди иштетүү менен байланышпаган жер казынасын пайдалануу укугуна лицензия
1.
Жер казынасын геологиялык изилдөө жана пайдалуу кен чыккан жерлерди иштетүү менен байланышпаган (жер астындагы мунай жана газ, радиоактивдүү заттар сакталган жайлар, жер астындагы кампалар, курулуштар жана башкалар) жер казынасын пайдалануу укугуна лицензия лицензиатка тоо-кен бөлүндүсүнүн чегинде долбоордук документтерге ылайык иштерди жүргүзүүгө укук берет.
2.
Жер казынасын геологиялык изилдөө жана пайдалуу кендердин жатагын иштетүү менен байланышпаган жер казынасын пайдалануу укугуна лицензия түзөтүлгөн долбоордук документте каралган мөөнөткө андан ары узартуу менен, долбоордук документацияда каралган мөөнөткө берилет.

48-берене. Жер казыналарын пайдалануу укугуна лицензия берүү ыкмалары
1.
Жер казыналарын пайдалануу укугуна лицензия төмөнкү ыкмалар менен берилет: 

1)
«түз берүү»;

2)
«аукцион»;

3)
«биринчи берилген өтүнмө».

2.
«Түз берүү» ыкмасы менен жалпы мамлекеттик маанидеги жер казыналарынын участокторун пайдалануу укугу бериле. «Түз берүү» ыкмасы жергиликтүү маанидеги жер казынасынын участокторуна да жайылтылышы мүмкүн. 

Жалпы мамлекеттик маанидеги жер казыналарынын участокторуна кирген баалуу, кара, түстүү жана сейрек кездешүүчү металлдардын кен жатактары боюнча жер казыналарын пайдалануу укугу келечектүү аянт менен бирге кен талаасынын чегинде берилет. 

3.«Аукцион» ыкмасы менен ушул Кодекс менен белгиленген критерийлерге ылайык, жергиликтүү маанидеги жер казыналарынын участокторуна тиешелүү болгон жер казыналарын пайдалануу укугу берилет.

4.«Биринчи берилген өтүнмө» ыкмасы менен жер казыналарынын участокторуна жер казыналарын пайдалануу укугу берилет:

а) жалпы мамлекеттик жана жергиликтүү маанидеги жер казыналарынын участокторуна кирбеген;

б)
жер казыналарын геологиялык изилдөө жана пайдалуу кендердин жатактарын иштетүү менен байланышпаган. 

5.
Жер казыналарын мындай колдонуу жер казыналарын чек арага чектеш суулардын жана башка көлмөлөрдүн нуктарында же жээктеринде жүзөгө ашыруу болжолдонуп жатса, Жер казыналарын пайдалануу укугуна лицензия берилбейт. 
6.
Жер казыналарын пайдалануу укугуна лицензия берүү тартиби ушул Кодекстин Өзгөчө бөлүгү жана ага ылайык кабыл алынган ченемдик укуктук актылар тарабынан жөнгө салынат.
49-берене. Жер казынасын пайдалануу укугуна лицензиянын токтотулушу жана анын натыйжалары
1.
Жер казыналарын пайдалануу укугуна лицензия ушул Кодекстин Өзгөчө бөлүгүндө каралган негиздер боюнча өз ишин токтотот.

1. Жер казынасын пайдалануу укугуна лицензиянын токтотулушу жер казынасын пайдалануучунун төмөнкүдөй милдеттерин жокко чыгарбайт:

1) жер участогун рекультивациялоо жана тоо-кендик мүлктү жоюу боюнча;

2) жер казынасын пайдалануу укугунун кийинки ээсине өткөрүп берүүгө чейин тоо кендик мүлктү консервациялоо жана адамдар жана айлана чөйрө үчүн сакталган, бузулбаган жана коопсуз абалында кармап туруу боюнча;

3) геологиялык маалыматтарды жана алгачкы документтерди Мамлекеттик геологиялык маалымат фондуна өткөрүп берүү боюнча;

4) жер астындагы сууларды булгануудан жана соолуудан коргоо боюнча.

2. Тоо-кендик мүлккө менчик укугунун өткөрүп берилиши жер казынасын пайдалануу укугун жоготкон жак менен жер казынасын пайдалануу укугунун жаны ээсинин ортосундагы келишимге ылайык жүргүзүлөт.

3. Эгерде кийинки лицензиатка лицензия берилген күндөн тартып 90 күндүн ичинде тоо-кендик мүлккө карата менчик укугун өткөрүү келишими түзүлбөсө, лицензиат жер казынасын пайдалануу укугун жоготкон жакка карата калтырылган тоо-кендик мүлк жайгашкан жер боюнча сотко лицензиаттын долбоордук документтерине ылайык пайдаланууга жаткан тоо-кендик мүлктү сатуу, сатып алуу келишимин түзүүгө милдеттендирүү жөнүндө жер казынасын пайдалануу укугун жоготкон жакка лицензиат төлөөчү компенсациянын көлөмүн аныктоо жөнүндө кайрылууга укуктуу.

4. Лицензиат ага менчик укугунда таандык болбогон тоо-кендик мүлктү пайдаланган учурда жер казынасын пайдалануу укугун жоготкон, тоо-кендик мүлктүн менчик ээси сотко кайрылууга укуктуу.
II глава. Концессиондук келишимдин режими
50-берене. Концессия жана концессиондук келишим
Концессиондук келишимдердин негизиндеги жер казынасын пайдалануу мамилелеринин өзгөчөлүктөрү Кыргыз Республикасынын тиешелүү майзамы менен белгиленет.

III глава. Мамлекеттик каттоо режими
51-берене. Мамлекеттик каттоо түшүнүгү
1.
Мамлекеттик каттоо чубурма алтынды жекече чайкап алууга жайылтылат жана жергиликтүү мамлекеттик администрацияларда чубурма алтынды жекече чайкап алуу боюнча ишти каттоонун жүрүшүн болжолдойт.  

2.
Чубурма алтынды жекече чайкап алуу боюнча иш мамлекеттик каттоодон өткөндө күбөлүк берилет. 

3.
Күбөлүк анын ээсине чубурма алтынды жекече чайкап алуу боюнча ишти конкреттүү геологиялык-географиялык шарттар жана координаттар менен аныкталган, анын табигый кеӊдигинде же жумушчуларды жалдоо укугусуз статистика органында катталган жеке ишкерге 0,1 га дан ашпаган кеӊдикте, же статистика органында жумушчуларды жалдоо укугу менен катталган жеке ишкерге 0,5 га дан ашпаган кеӊдикте, суу агымынын өрөөнүнүн узундугу боюнча 500 метрден ашпаган (өзөн жайылмасы, жайылма алдындагы террасалар) жер участогунун алкагында жүзөгө ашырууну берген документ болуп саналат.

4.
Күбөлүк Кыргыз Республикасында лицензиялык-уруксат берүүчү тутум жөнүндө Кыргыз Республикасынын мыйзамдарына ылайык жөнгө салынуучу лицензияларга жана уруксаттарга кирбейт.

5.
Күбөлүк бир гана жер участогуна бир жыл мөөнөткө берилет. 

 6.
Чубурма алтынды жекече чайкап алуу алтынды кумдан алуунун гравитациялык ыкмасын гана колдонууну болжолдойт. Катуу таасир этүүчү уулуу заттарды колдонуу (цианиддөө, амальгамациялоо ж.б.) менен алтынды алуу технологиясын пайдаланууга такыр тыюу салынат. 

7.
Жергиликтүү мамлекеттик администрация Чубурма алтынды жекече чайкап алууну жүзөгө ашырган жактардын реестрин жүргүзөт. 

8.
Жер казынасын пайдалануу жаатындагы мамлекеттик саясатты ишке ашыруу боюнча ыйгарым укуктуу мамлекеттик орган жергиликтүү мамлекеттик администрациялар берген маалыматтардын негизинде чубурма алтынды жекече чайкап алууну жүзөгө ашырган жактардын жыйынды реестрин жүргүзөт.
52-берене. Алтынды жекече чайкап алуучуну каттоо жөнүндө күбөлүктүн мазмуну
1.
Чубурма алтынды казып алууну жүзөгө ашырган жекече чайкап алуучуну каттоо жөнүндө күбөлүк төмөнкү маалыматтарды камтып турат:

1)
жекече чайкап алуучунун фамилиясы, аты, атасынын аты;

2)
паспорттук маалыматтары;

3)
жашаган жери;

4)
күбөлүктүн номери жана берилген күнү;

5)
жекече чайкап алуучунун участогунун аталышы; 

6)
жекече чайкап алуучунун участогунун административдик жайгашышы;

7)
каттоонун иштеген мөөнөтү;

8)
Каттоону узартуу жөнүндө маалымат.
53-берене. Жекече чайкап алуу үчүн жер казынасынын участоктору
1.
Жекече чайкап алуу ыкмасы менен Жер казыналарынын мамлекеттик кадастрына киргизилбеген алтынды чубуртма минералдаштыруу менен жер казыналарынын участоктору жана Кыргыз Республикасынын пайдалуу кендеринин көрүнүштөрү жер казынасынын бүтүндүгүн олуттуу бузбастан же саатына тектин эки куб метрден ашык эмес өндүрүмдүүлүгү менен жууп өтчү приборлорду колдонуу аркылуу кол менен иштетилиши мүмкүн.  

2.
Жекече чайкап алуучулар тарабынан чубуртма алтынды казып алууну жүзөгө ашыруу төмөнкүнү кошпогон, Кыргыз Республикасынын бүткүл аймагында жол берилет: 

 -
жер казынасын пайдалануу жаатында мамлекеттик саясатты ишке ашыруу боюнча ыйгарым  укуктуу  мамлекеттик орган тарабынан геологиялык-издөө, геологиялык чалгындоо иштерине же жер казыналарынын участокторун иштеткенге лицензия берилген аянттар;

-
геологиялык-издөө, геологиялык чалгындоо иштерине же жер казынасынын участокторун иштетүүгө өтүнмөлөр берилген аянттар;

-
чалгындалган запастары менен аянттар;

-
кен урандылары жана калдыктарды сактоо жайы;

-
коруктардын, мамлекеттик жаратылыш улуттук парктарынын, мамлекеттик заказниктердин, жаратылыш жана маданият эстеликтеринин аймагы;

 -
чек ара сызыгында, мамлекеттик чек арада жана алар мамлекеттик чек ара режими орнотулган мамлекеттик чек араны белгилеген же кесип өткөн чек арага чектеш дарыяларда жайгашкан участоктор.
54-берене. Жекече чайкап алуучуну каттоо жөнүндө күбөлүктү берүү ыкмалары
Жергиликтүү мамлекеттик администрация тарабынан күбөлүктү «биринчи берилген өтүнмө» принциби боюнча каттоо жана берүү, күбөлүк биринчи болуп өтүнмө тапшырган жекече чайкап алуучуга берилет.

Кыргыз Республикасынын аймагында чубурма алтынды жекече чайкап алууну жүзөгө ашыруу тартиби Кыргыз Республикасынын Министрлер кабинети тарабынан жүргүзүлөт.
55-берене. Жекече чайкап алуучуну каттоо жөнүндө күбөлүктүн ишин токтотуу
1.
Жекече чайкап алуучуну каттоо жөнүндө күбөлүк мөөнөтү өткөндөн кийин аракетин токтотот.

2.
Аянтка лицензия берилгенде ошол аянтка мурда күбөлүк алган жекече чайкап алуучу жылдын аягына чейин өз ишин жүзөгө ашырганга укуктуу.

VII БӨЛҮМ. Жер казынасын коопсуз пайдалануу
56-берене. Жер казынасын пайдаланууда экологиялык, өнөр-жайлык коопсуздук
1.
Жер казынасын пайдалануу экологиялык мыйзамдарды сактоо менен жүргүзүлүш керек.

2.
Долбоордук документацияга мамлекеттик экологиялык экспертизанын оӊ корутундусун алмайын, жер казынасын пайдаланууга тыюу салынат. 

3.
Өндүрүштүк жана башка объектилерди кошо, жер казыналарын пайдалануу өнөр-жайлык коопсуздуктун талаптарына шайкеш келиши керек. 

4.
Ушул Кодексте каралган учурда долбоордук документацияга өнөр-жай коопсуздугу жаатындагы экспетизанын оӊ корутундусун алмайын жер казынасын пайдаланууга тыюу салынат. 

5.
Жер кендерин пайдалануу менен байланышкан иштерди жүргүзгөндө төмөнкүлөр камсыз болушу керек:

1)
жумушчулар тарабынан ишти коопсуз жүргүзүү эрежелерин жана ченемдерин изилдөө жана аткаруу, ошондой эле авариялардын алдын алуу жана жоюу боюнча иш чараларды пландоо жана өткөрүү; 

2)
жумушчулардын өмүрүнө түздөн түз коркунуч   пайда болгон учурда ишти токтотуу, адамдарды коопсуз жерге чыгаруу жана коркунучту табуу үчүн керектүү иш чараларды жүзөгө ашыруу; 

3) машиналарды, жабдууларды жана материалдарды пайдалануу, имараттарды жана курулмаларды
эрежелердин талаптарына жана коопсуздук ченемдерине, жана санитардык ченемдерге шайкеш келүүчү абалда кармоо;

4) жарылчу материалдарды жана коопту химиялык заттарды эсепке алуу, талаптагыдай сактоо жана транспорттоо, ошодой эле туура жана коопсуз колдонуу;

5) кен атмосферасынын курамын жакшыртууну караган атайын комплекстүү уюштуруучу - техникалык иш чараларды жүзөгө ашыруу жана мыкты тажрыйбаны эсепке алуу менен иштеп чыгуу, тоо кен иштерин жүргүзүү жана кесиптик оорулардын жана өндүрүштүк жаракат алуунун алдын алууга багытталган жамааттык жана жеке коргонуу каражаттарын пайдалануу технологиясын жакшыртуу;

6) суунун күтүүсүз атып чыгышын, газдын, пайдалуу кендердин жана тектердин атып чыгышын, ошондой эле тоо-кендердин согулушун божомолдоо жана алдын ала эскертүү боюнча атайын иш чараларды жүзөгө ашыруу;

7) иштерди коопсуз жүргүзүү зоналарынын чектерин тактоочу маалыматтар менен техникалык документацияларды жана аварияларды жоюу пландарын заманбап толуктоо.
57-берене. Тоо-кен мүлкүн жоюу же консервациялоо, жер тилкелерин калыбына келтирүү
1.
Пайдалуу кен чыккан жерлерди иштетүүдө же жер казынасын геологиялык изилдөөдө колдонулган тоо-кен мүлкүн андан ары пайдалануу экономикалык максатка ылайыктуу эмес болгон учурда, ошондой эле жер казынасын пайдалануу укугу токтотулган учурларда аталган тоо-кен мүлкү жоюлууга же консервацияланууга тийиш, ал эми жоюлгандан кийин жер тилкеси калыбына келтирилүүгө тийиш. 
2.
Тоо-кен мүлкүн консервациялоодо андай мүлктүн жана пайдалуу кендер жаткан жерлердин сакталышын, ошондой эле консервациялоо мезгилинде калктын жана айлана-чөйрөнүн коопсуздугун камсыз кылган абалга келтирилүүгө тийиш.

3.
Жер казынасын пайдалануу менен байланышкан объекттердин тоо-кен мүлкүн жоюу же консервациялоо боюнча иштер жана жер тилкесин калыбына келтирүү боюнча иштер долбоордук документтерге ылайык жүргүзүлөт.

4.
Жер казынасын пайдалануу менен байланышкан объекттердин тоо-кен мүлкүн жоюу же консервациялоо боюнча иштер жер казынасын пайдалануучу тарабынан өз эсебинен жүргүзүлөт. Жер тилкесин калыбына келтирүү боюнча иштер калыбына келтирүү фондунун каражаттарынын эсебинен жүргүзүлөт.

5.
Жер казынасын пайдалануу процессинде бузулган жерлерди калыбына келтирүү долбоордук документтерге ылайык жүргүзүлөт. Жер астындагы сууларды ылгап алуу учурунда калыбына келтирүү талап кылынбайт.

6.
Жер казынасын пайдалануу процессинде бузулган жерлерди калыбына келтирүү тартиби Кыргыз Республикасынын Министрлер Кабинети тарабынан белгиленет. 
7.
Калыбына келтирүү каражаттары Кыргыз Республикасынын Министрлер Кабинети тарабынан аныкталган банктарда топтолот жана банктар тарабынан насыялоо жана инвестициялоо куралдары аркылуу Кыргыз Республикасынын экономикасын өнүктүрүү максатында кайтарымдуу негизде пайдаланылышы мүмкүн.

Калыбына келтирүү каражаттары башка максаттарга, анын ичинде кредиторлордун талаптарын канааттандыруу жана салык жана бажы төлөмдору боюнча карыздарды жабуу үчүн сарптоого болбойт.

8.
Банкроттук, ишкана жоюлган же жер казынасын пайдалануучу - жеке жак каза болгон учурда калыбына келтирүү каражаттары жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын тапшырмасы менен калыбына келтирүү иштерин жүргүзүү үчүн жер укуктарынын ээлеринин эсепттерине которулат. Жер укуктарынын ээлеринин калыбына келтирүү каражаттарын башка максаттарга пайдалануусуна тыюу салынат.

9.
Жер казынасын пайдалануу укугун үчүнчү жактарга берген учурда, анын ичинде өндүрүп алуу күрөөгө коюлганда же жер казынасын пайдалануу укугу универсалдуу укук улантуучулук тартибине өткөндө тоо-кен мүлкүн жоюу же консервациялоо, ошондой эле бузулган жерлердин рекультивациясы боюнча бардык милдеттенмелер ушул адамдарга өткөрүлүп берилет.
VIII БӨЛҮМ. Жер казынасын пайдалануудагы өзүнчө шарттар
58-берене. Социалдык пакет
1.
Социалдык пакет - жер казынасынын участогу жайгашкан аймакты социалдык-экономикалык өнүктүрүү программасынын негизинде иштелип чыккан макулдашуунун бир түрү.
2.
Макулдашуу жер казынасын пайдалануучу менен тиешелүү администрациялык-аймактык бирдиктин аткаруу органынын ортосунда түзүлөт.
3. Социалдык пакетти түзүү боюнча милдеттенме пайдалуу кендерди чалгындоо жана иштетүү стадиясында турган жалпы мамлекеттик маанидеги жер казынасынын участокторун колдонуучуларга гана жайылтылат. Мында социалдык пакетке жер казынасынын участоктору жайгашкан аймактагы жергиликтүү коомчулуктун социалдык-тиричилик шарттарын (жергиликтүү калкты жумушка орноштуруу, инфраструктураны куруу жана башка шарттар) инвестициялоо программасы кирет.

4. Социалдык пакет жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органга долбоордук документтерди түзүү стадиясында берилет.

Социалдык пакетти ишке ашыруу боюнча отчёт жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органга отчётторду жыл сайын берүү этабында берилет. Социалдык пакетти ишке ашыруу боюнча отчётто төмөнкүдөй минималдуу маалыматтар камтылууга тийиш: аны ишке ашыруунун этаптары жана мөөнөттөрү, өткөн календардык жылдын ичиндеги жыйынтыктар жана кетирилген чыгымдар.

Социалдык пакетти ишке ашыруу боюнча отчёт тиешелүү административдик-аймактык бирдиктин аткаруучу органына өткөн календардык жыл аяктагандан кийин 30 күндүн ичинде берилет.

5.
Социалдык пакет жана жылдык отчёттор алар кабыл алынган учурдан тартып 10 жумушчу күндүн ичинде жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын веб-сайтына жарыяланат.
IX БӨЛҮМ. Талаштарды чечүү жана жер казынасы жөнүндө мыйзамдарды бузгандык үчүн жоопкерчилик
59-берене. Жер казынасын пайдаланууга байланыштуу талаштарды чечүүнүн тартиби
Жер казынасын пайдаланууга байланыштуу талаштар Кыргыз Республикасынын мыйзамдарына ылайык чечилүүгө тийиш.
60-берене. Жер казынасы жөнүндө мыйзамдарды бузгандык үчүн жоопкерчилик
1.
Кыргыз Республикасынын жер казынасы жөнүндө мыйзамдарын бузган аракети же аракетсиздиги үчүн күнөөлүү жактар Кыргыз Республикасынын мыйзамдарына ылайык жоопкерчилик тартат.
2.
Жер казынасын пайдалануучулар жер казыналарын пайдалануу укугунун лицензиялоосунун укуктук режими менен каралган милдеттенмелерин бузса, ушул Кодекстин Өзгөчө бөлүгүндөгү жоболорго ылайык джер казынасын пайдалануучулардын жоопкерчилигине тартылат.
61-берене. Жер казынасын пайдалануудан келтирилген зыяндын ордун толтуруу
1. Жер казынасын пайдалануучуга же мамлекетке келтирилген зыяндын ордун толтуруу Кыргыз Республикасынын мыйзамдарында каралган учурларда жана тартипте жүргүзүлөт.

2. Жер казынасын мыйзамсыз пайдалануудан келтирилген зыян мамлекеттин пайдасына алынат.

Жер казынасын мыйзамсыз пайдаланууда зыян ушул иштин натыйжасында мыйзамсыз казылып алынган жана / же жоголгон пайдалуу кендердин наркы менен аныкталат.

3. Жер астындагы суулардын байкоо кудуктарынын жоголушу же бузулушу менен байланышкан зыян ушул сыяктуу скважинанын курулушунун наркына барабар өлчөмдө төлөнөт.

4. Жер казынасын пайдалануучуга юридикалык жана жеке жактардын, мамлекеттик органдардын жана жергиликтүү өз алдынча башкаруу органдарынын жана жергиликтүү өз алдынча башкаруунун аракеттеринен келип чыккан зыяндын ордун толтуруу, анын натыйжасында жер казынасынын табигый касиеттери начарлап, шарттар түзүлгөн. жер казынасын пайдаланууну жарым -жартылай же толугу менен алып салуу сот тартибинде жүзөгө ашырылат.
ӨЗГӨЧӨ БӨЛҮК
X БӨЛҮМ. Жер казынасын пайдаланууну лицензиялоонун өзгөчөлүктөрү
IV глава. Жер казынасын пайдалануу укугуна лицензия берүү тартиби
62-берене. "Түз берүү" ыкмасы
1. Мамлекеттик маанидеги жер казынасынын участоктору "түз берүү" ыкмасы менен гана мамлекеттик компанияларга берилет.

2. Жер казынасын "түз берүү" ыкмасы менен пайдалануу мамлекеттик компаниянын кайрылуусунун негизинде жана Кыргыз Республикасынын Министрлер Кабинетинин чечими боюнча ишке ашырылат.

3. Кыргыз Республикасынын Министрлер Кабинетинин чечими менен жер казынасын пайдалануу укугун алган мамлекеттик компания биргелешкен иш үчүн инвестицияларды тартууга укуктуу.

4. Жер казынасын "түз берүү" ыкмасы менен лицензия берүүнүн тартиби Кыргыз Республикасынын Министрлер Кабинети тарабынан белгиленет.
63-берене. "Аукцион" ыкмасы
1. Жергиликтүү маанидеги жер казынасынын участоктору "аукцион" ыкмасы менен пайдаланууга берилет.

Мамлекеттик ишканаларга аукционду өткөрбөстөн "түз берүү" ыкмасы менен жергиликтуу жер казынасынын участокторун пайдалануу укугуна лицензия берүүгө уруксат берилет.

2. Жергиликтүү маанидеги жер казынасын пайдалануу укугуна лицензия алууга кызыкдар адам жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органга аукцион өткөрүүгө арыз берет.

3. Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган жергиликтүү маанидеги жер казынасынын участокторун пайдалануу укугун алуу үчүн аукциондорду уюштурат.

4. Аукциондор ачык болуп саналат.

5. Аукциондорду өткөрүү жөнүндө кулактандыруулар жалпыга маалымдоо каражаттарында жарыяланууга жана жер казынасын пайдалануу чөйрөсүндө мамлекеттик саясатты ишке ашыруу боюнча ыйгарым укуктуу мамлекеттик органдын сайтына, аукциондорду өткөрүү датасы жана шарттарын кошкондо жайгаштырылууга тийиш.

6. Жергиликтүү маанидеги жер казынасынын участокторун пайдалануу укугуна лицензия алуу үчүн аукциондор жер казынасынын участогу жайгашкан жерде өткөрүлөт жана анын курамына төмөнкүлөрдүн өкүлдөрүн камтыган аукциондук комиссияны түзүүнү камтыйт.

а) жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган;

б) кызыкдар министрликтер менен ведомстволор;

в) жер казынасынын участогу жайгашкан жергиликтүү мамлекеттик администрациялар же жергиликтүү өз алдынча башкаруу.

Комиссиянын курамы 5 адамдан кем болбошу керек жана жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын буйругу менен бекитилет.
Комиссиянын төрагасы жана катчысы болуп жер казынасын пайдалануу боюнча ыйгарым укуктуу мамлекеттик органдын өкүлдөрү дайындалат.

Комиссиянын катчысы комиссия чечим кабыл алган учурда добуш берүү укугуна ээ эмес, комиссиянын жыйыналыштарын даярдоо жана өткөрүү боюнча иш жүргүзөт, комиссиянын жыйыналыштарынын протоколун жүргүзөт жана добуш берүүдө комиссиянын мүчөлөрүнүн добуштарын эсептейт.
7. Жергиликтүү маанидеги жер казынасынын участокторун пайдалануу укугуна лицензия берүү ушул берененин 6 -бөлүгүндө каралган шарттарды сактабастан электрондук аукциондорду өткөрүү жолу менен жүргүзүлүшү мүмкүн.

8. Аукционго коюлган жер казынасынын участогунун баштапкы баасы бонустун өлчөмүнө жана жер казынасы жөнүндө геологиялык маалыматтын баасына барабар.

Аукционго коюлган ар бир жер казынасынын участогу боюнча жер казынасы боюнча керектүү геологиялык маалыматтын көлөмү жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган тарабынан аныкталат.

9. Жер казынасын пайдалануу укугун алуу үчүн эң көп акча сунуштаган арыз ээси аукциондун жеңүүчүсү болуп саналат.

10. Аукциондун жыйынтыгы протоколго кол коюлган күндөн тартып 30 календардык күндүн ичинде жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын сайтында жарыяланат. Протокол төмөнкү минималдуу маалыматты камтууга тийиш: аукциондун катышуучуларынын тизмеси, жеңүүчүнү тандоо негиздемеси менен аукциондун жеңүүчүсү.

11. Жергиликтүү маанидеги жер казынасын пайдалануу укугуна лицензия аукциондун жеңүүчүсүнө аукциондук комиссиянын протоколунун негизинде берилет.

12. Аукциондун катышуучуларынын чыгымдары ордун толтурууга жатпайт.

13. Жер казынасын пайдалануу укугуна аукцион өткөрүүнүн тартиби Кыргыз Республикасынын Министрлер Кабинети тарабынан белгиленет.
64-берене. "Биринчи берилген өтүнмө" ыкмасы
1. "Биринчи берилген өтүнмө" ыкмасы менен жер казынасын пайдалануу укугуна лицензия берүү жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган тарабынан жүзөгө ашырылат.

2. "Биринчи берилген өтүнмө" ыкмасы менен жер казынасын пайдалануу укугуна лицензия берүүнүн тартиби Кыргыз Республикасынын Министрлер Кабинети тарабынан белгиленет.
V глава. Жер казынасын пайдаланууну лицензиялоонун тандалган маселелери
65-берене. Жер казынасын пайдалануу укугуна күрөө жана лицензияны өткөрүп берүү
1. Лицензиат жер казынасын пайдалануу укугун ушул Кодексте белгиленген өзгөчөлүктөр менен "Күрөө жөнүндө" Кыргыз Республикасынын Мыйзамынын талаптарына ылайык күрөө жөнүндө келишимдин негизинде үчүнчү жакка күрөөгө коюуга укуктуу.

2. Жер казынасын пайдалануу укугун күрөөгө коюу келишими жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органда мамлекеттик каттоодон өтүүгө тийиш.

Жер казынасын пайдалануу укугун күрөөгө коюу келишими катталбаса, бул келишим жокко эсе, ал эми ал боюнча укук жараксыз болуп саналат.

Жер казынасын пайдалануу укуктарын күрөөгө өткөрүп берүү жер казынасын пайдалануу укуктарын мыйзамда каралган учурларда токтотуп турууга жана токтотууга тоскоолдук кылбайт.

3. Күрөө келишими боюнча жер казынасын пайдалануу укугун өндүрүп алуу бул келишим мамлекеттик каттоодон өткөн күндөн тартып 2 жылдан кийин гана мүмкүн.

4. Жер казынасын пайдалануу укугун өндүрүп алуунун натыйжасында лицензиянын башка жакка өтүшү лицензияны кайра жол-жоболоштуруу үчүн негиз болуп саналат.

5. Лицензиат жумуштарды жүргүзүүгө лицензиялык макулдашуу түзүлгөн датадан тартып 2 жыл өткөндөн кийин лицензия боюнча укукту колдонуудагы лицензиялык макулдашуунун шарттарын сактоо кепилдиги менен башка жактарга өткөрүп берүүгө укуктуу. Лицензияны өткөрүп берүү бонустун, роялтинин жана жер казынасын пайдалануу үчүн жыйымдын суммаларын төлөө боюнча жер казынасын пайдалануучунун карыздары жок болгондо мүмкүн.

Өндүрүп алууну күрөөгө багыттоонун натыйжасында жер казынасын пайдалануу укугун алган коммерциялык банктар, жер казынасын пайдалануу укугун ушул бөлүктө көрсөтүлгөн мөөнөттү сактабастан башка жактарга өткөрүп берүүгө укуктуу.
Мамлекеттик компаниялар ушул бөлүктө көрсөтүлгөн мөөнөттү сактабай туруп, түзүлгөн жер казынасын пайдалануу укугуна лицензияны өткөрүп берүүгө укуктуу.
6. Жарандык мыйзамдарда каралган универсалдуу укук мурастоонун натыйжасында лицензия боюнча укуктун өтүү учурларын кошпогондо, өндүрүп алууну күрөөгө айландыруунун же лицензия боюнча укуктарды өткөрүп берүүнүн натыйжасында лицензиянын башка жакка өтүшү лицензияны алууга теңештирилет жана Кыргыз Республикасынын салык мыйзамдарында каралган бонусту төлөөгө алып келет.

7. Жер казынасын пайдалануу укугун каттоонун жана кайра жол-жоболоштуруунун тартиби Кыргыз Республикасынын Министрлер Кабинетинин токтому менен бекитилүүчү Жер казынасын пайдаланууну лицензиялоонун тартиби жөнүндө жобо менен жөнгө салынат.
66-берене. Жер казынасын пайдалануу укугуна лицензияларды өзгөртүү, толуктоо жана трансформациялоо
1.
Лицензиаттын же лицензиардын демилгеси боюнча жана бири-бирин макулдугу менен жер казынасын пайдалануу укугуна карата лицензияга жана лицензиялык макулдашууга өзгөртүүлөр жана толуктоолор киргизилиши мүмкүн.

Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган 30 күндүн ичинде жер казынасын пайдалануу укугуна лицензияга жана лицензиялык макулдашууга өзгөртүүлөрдү жана толуктоолорду киргизет.

2.
Геологиялык издөө иштерин жүргүзүү максатында жер казынасын пайдалануу укугуна лицензияны, геологиялык чалгындоо иштерин жүргүзүү максатында жер казынасын пайдалануу укугуна лицензияга трансформациялоо төмөнкү шарттарда трансформациялоо жөнүндө арыз келип түшкөн күндөн тартып 30 календардык күндүн ичинде жүргүзүлөт:

- лицензиянын жарактуулук мөөнөтү бүткөнгө чейин трансформациялоо жөнүндө арыздын келип түшүшү; 

- геологиялык издөө иштеринин натыйжалары жөнүндө акыркы отчетту берүү.

3.
Геологиялык чалгындоо иштерин жүргүзүү максатында жер казынасын пайдалануу укугуна лицензияны, иштетүү максатында жер казынасын пайдалануу укугуна лицензияга трансформациялоо жер казынасын пайдалануу укугуна лицензиянын жарактуулук мөөнөтү аяктаганга чейин, Кыргыз Республикасынын пайдалуу кендеринин запастарынын мамлекеттик балансына запастардын жеткирилгендигин тастыктаган тиркеме менен трансформациялоо жөнүндө арыз келип түшкөн күндөн тартып 45 календардык күндүн ичинде жүргүзүлөт.
67-берене. Жер казынасын пайдалануу укугуна лицензиянын колдонулушун токтотуп туруу
1.
Жер казынасын пайдалануу укугуна лицензиянын колдонулушун токтотуп туруунун себебин көрсөтүү жана бузууларды жоюу жөнүндө милдеттендирүүчү катты берүү менен жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган тарабынан төмөнкүдөй учурларда 3 айга чейинки мөөнөткө токтотуп турулушу мүмкүн:

1) Кыргыз Республикасынын мыйзамдарында белгиленген жер казынасын коргоонун, экологиялык жана өнөр жайлык коопсуздуктун талаптары бузулганда жана бул жер казынасын пайдаланууга байланышкан жумуштардын таасир этүү зонасында иштеген жана жашаган адамдардын өмүрүнө же ден соолугуна тикелей коркунуч жаратканда;

2) геологиялык, тоо-кендик жумуштардын аткарылышы жөнүндө жылдык отчетту жана пайдалуу кендердин запастарынын кыймылы жөнүндө отчетту Кыргыз Республикасынын мыйзамдарында белгиленген мөөнөттө бербегенде;

3) ишенимсиз маалыматтарды камтыган геологиялык, тоо-кендик жумуштардын аткарылышы жөнүндө отчетторду жана пайдалуу кендердин запастарынын кыймылы жөнүндө отчетторду бергенде;

4) жер тилкесин рекультивациялоо үчүн каражаттарды топтоо боюнча талаптар аткарылбаганда;

5) бонусту жана/же лицензияны кармап калуу үчүн жыйымды төлөө мөөнөттөрүн бузганда.

6)
жер казынасын пайдалануу менен байланышкан айып санкцияларын төлөбөй коюу;

7)
жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органга белгиленген мөөнөттө лицензиаттын - юридикалык жактын катышуучуларынын алмашылгандыгы жөнүндө билдирбөө, эгерде мындай алмаштыруу Кыргыз Республикасынын салык мыйзамдарына ылайык бонус төлөөгө алып келсе;
8)
жер казынасын пайдалануучу тарабынан компаниянын бенефициарлары жөнүндө маалыматты бербөө же туура эмес маалыматты бергендигинин фактысы аныкталса.

Жалпы мамлекеттик маанидеги жер казынасынын тилкелери боюнча жер казынасын пайдалануу укугуна лицензиянын колдонулушу лицензиат социалдык пакеттин шарттарында каралган милдеттенмелерди аткарбаган же талаптагыдай эмес аткарган учурларда жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган тарабынан 3 айга токтотулуп турат.

2.
Эгерде ушул берененин 1-бөлүгүнүн 1-пунктуна ылайык тоо-кендик мүлктү сакталган, бузулбаган жана калк жана айлана-чөйрө үчүн коопсуз абалда кармап туруу максатында жер казынасын пайдалануу укугуна лицензиянын колдонулушун токтотуп турууга алып келген себептерди жоюу колдонулушту токтотуп туруу мөөнөттүн ичинде мүмкүн болбосо, жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган жер казынасын пайдалануучунун жүйөлөнгөн арызы боюнча бузууларды жоюу үчүн колдонулушту токтотуп туруу мөөнөтүн узартууга укуктуу. Узартуу жөнүндө арыз жер казынасын пайдалануу укугуна лицензиянын колдонулушун токтотуп туруу мөөнөтү аяктаганга чейин 5 күндөн кечиктирилбестен берилет.
8.
Форс-мажор келип чыккан учурда жер казынасын пайдалануу укугуна лицензиянын колдонулушу жер казынасын пайдалануучунун арызы боюнча аны колдонуу мөөнөтүнө токтотулуп турат. 

Андай арыз берилген күндөн тартып 14 жумушчу күндүн ичинде жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган баш тартуунун жүйөсүн көрсөтүү менен жер казынасын пайдалануу укугуна лицензиянын колдонулушун токтотуп туруудан баш тартууга укуктуу. 

Форс-мажорду колдонуу мезгилинде жер казынасын пайдалануу укугуна лицензиянын колдонулушу мөөнөтү жана лицензиялоо шарттарын аткаруу мөөнөттөрү убакыттын тиешелүү мезгилине карата узартылат.

5.
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын жер казынасын пайдалануу укугуна лицензиянын колдонулушун токтотуп туруу жөнүндө чечими ал кабыл алынган күндөн тартып күчүнө кирет. 
6.
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын жер казынасын пайдалануу укугуна лицензиянын колдонулушун токтотуп туруу жөнүндө чечими, мындай чечимди кабыл алуунун негиздерин көрсөтүү менен, жер казынасын пайдалануучуга мындай чечим кабыл алынган күндөн тартып 10 жумушчу күндүн ичинде жиберилет. 
7.
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын чечими административдик тартипте даттанылышы мүмкүн.
68-берене. Жер казынасын пайдалануу укугуна лицензиянын колдонулушун токтотуу
1.
Жер казынасын пайдалануу укугуна лицензиянын колдонулушун токтотуу жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын чечими менен төмөнкү негиздер боюнча жүргүзүлөт:

1) жер казынасын пайдалануучунун жер казынасын пайдалануу укугунан баш тартуусу;

2) эгерде лицензиат лицензиянын колдонуу мөөнөтү аяктаганга чейин лицензияны узартуу же трансформациялоо жөнүндө арыз бербесе, жер казынасын пайдалануу укугуна лицензиянын колдонуу мөөнөтүнүн аяктоосу;

3)
тийиштүү оң экспертиза алган долбоордук документтерге ылайык ишти жүргүзүү үчүн лицензиялык макулдашуусуз жумуштарды жүргүзүү;

4)
жер казынасын пайдалануу укугуна лицензиянын колдонулушун токтотуп турууга алып келген себептерди мөөнөтүндө жойбогондук;

5)
жер казынасын пайдалануу укугу токтотулган бузууларды жоюуга багытталган иштерди кошпогондо жер казынасын пайдалануу укугуна лицензиянын колдонулушу токтотулуп турулган мезгил ичинде геологиялык изилдөө же иштеп чыгуу боюнча иштерди аткаруу;

6)
лицензиялык аянттын чегинен тышкары долбоордук документтерге ылайык тоо-геологиялык иштерди жүргүзүү;

7)
не выполнение условий лицензионного соглашения на проектирование в течение двух лет со дня его получения.

4.
Жер казынасын пайдалануу укугун берүү жөнүндө чечимди жараксыз деп таануу жөнүндө сот актысы күчүнө кирген күндөн тартып мындай укук токтотулду деп эсептелет.

5.
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын жер казынасын пайдалануу укугуна лицензиянын колдонулушун токтотуу жөнүндө чечими ал кабыл алынган күндөн тартып күчүнө кирет. 
6.
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын жер казынасын пайдалануу укугуна лицензиянын колдонулушун токтотуу жөнүндө чечими, мындай чечимди кабыл алуунун негиздерин көрсөтүү менен, жер казынасын пайдалануучуга мындай чечим кабыл алынган күндөн тартып 10 жумушчу күндүн ичинде жиберилет. 
7.
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын чечими административдик тартипте даттанылышы мүмкүн.
XI БӨЛҮМ. Жер казынасын пайдаланууга байланыштуу иштерди жүргүзүүнүн өзгөчөлүктөрү
69-берене. Долбоордук документтердин экспертизаларын жүргүзүү
1.
Жер астындагы сууларды тандоо жана пайдалануу долбоорлорун кошпогондо, жер казынасын пайдалануу боюнча иштерди жүргүзүүгө долбоордук документтер өнөр жайлык, экологиялык коопсуздук жана жер казынасын коргоо талаптарынын шайкештигине экспертизадан өтүүгө тийиш.

Жер астындагы сууларды тандоо жана пайдалануу долбоорлору экологиялык коопсуздуктун талаптарынын шайкештигине экспертизадан өтүүгө тийиш. 

Калыбына келтирүү иштерин жүргүзүү долбоорлору өнөр жайлык коопсуздук жана экологиялык коопсуздук талаптарына шайкештиги боюнча экспертизадан өтүүгө тийиш.

Тоо-кен мүлкүн жоюу жана консервациялоо долбоорлору өнөр жайлык, экологиялык коопсуздук жана жер казынасын коргоо боюнча экспертизадан өтүүгө тийиш. 

2.
Экспертизаларды жүргүзүүнү жүзөгө ашыруучу ыйгарым укуктуу мамлекеттик органдар долбоордук документтер келип түшкөн күндөн тартып төмөнкүдөй мөөнөттөрдө бардык каралган экспертизаларды жүргүзүүнү камсыз кылууга милдеттүү:

1)
жалпы мамлекеттик маанидеги жер казынасынын участоктору үчүн - 3 айдын ичинде;

2) жер казынасынын башка бардык участоктору үчүн - бир айдын ичинде. 
Экологиялык экспертиза жүргүзүү экологиялык экспертиза жөнүндө мыйзамдарда белгиленген мөөнөттө ишке ашат.

3.
Долбоордук документтердин экспертизасы ыйгарым укуктуу мамлекеттик органдар же көз карандысыз эксперттер тарабынан жүзөгө ашырылат. Жер казынасын пайдалануучу мамлекеттик экспертизанын ордуна өнөр жай коопсуздугу жана жер казынасын коргоо жагында долбоордук документтерге көз карандысыз экспертизаны жүргүзүү үчүн кайрылууга укуктуу.

Мамлекеттик жалпы маанидеги пайдалуу кен чыккан жерлер, пайдалуу металл кендер, мунай жана газ чыккан жерлер жана участоктор боюнча жер казынасын коргоо жагында долбоордук документтердин көз карандысыз экспертизасын жүргүзүүгө жол берилбейт.

Эгерде долбоордук документтерде бургулоо-жардыруу иштери караштырылса, мамлекеттик жалпы маанидеги пайдалуу кен чыккан жерлер, көмүр кендери, пайдалуу металл кендер, мунай жана газ, ошондой эле пайдалуу кендердин башка түрлөрү чыккан жерлер жана участоктор боюнча өнөр жайлык коопсуздук жагында долбоордук документтердин көз карандысыз экспертизасын жүргүзүүгө жол берилбейт.

4.
Көз карандысыз экспертизалардын корутундулары алар жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органда катталгандан кийин күчүнө кирет. Көз карандысыз эксперттерди аттестациялоонун, экспертизаларды жүргүзүүнүн жана корутундуларды жол-жоболоштуруунун тартиби Кыргыз Республикасынын Министрлер Кабинети тарабынан белгиленет.

5.
Көз карандысыз эксперттер Кыргыз Республикасынын кылмыш-жаза мыйзамдарына ылайык жоопкерчилик тартат.

6.
Жер казынасын коргоо жана өнөр жай коопсуздугу жана корутундуларды жол-жоболоштуруу жаатында долбоордук документтердин экспертизасын жүргүзүү тартиби Кыргыз Республикасынын Министрлер Кабинети тарабынан белгиленет.
70-берене. Жер казынасын сарамжалдуу пайдалануу жана коргоо боюнча талаптар
1.
Жер казынасын сарамжалдуу пайдаланууну жана коргоону камсыз кылуу жер казынасын долбоорлоо жана пайдалануу үчүн зарыл шарт болуп саналат.

2.
Жер казынасын сарамжалдуу пайдалануу жана коргоо жаатындагы талаптар төмөнкүлөр болуп саналат:

1) жер казынасын пайдалануу боюнча иштин бардык этаптарында жер казынасын сарамжалдуу, топтомдуу жана экономикалык жактан натыйжалуу пайдаланууну камсыз кылуу; 

2) тандама иштетүүгө жол бербестен долбоордук документтерге ылайык жер казынасынан пайдалуу кендерди казып алуунун толуктугун камсыз кылуу; 

3) пайдалуу кендердин запастарын жана коштоочу курамчаларды ишенимдүү эсепке алуу;

4)
ичилүүчү же өнөр жайлык суу менен камсыздоо үчүн пайдаланылуучу жер астындагы сууларды топтоо аянттарында жана жер астындагы суулар жаткан жерлерде өнөр жайлык жана турмуш-тиричилик калдыктарынын топтолушун четтетүү;

5) жер казынасын суу каптоодон, өрттөн жана кен чыккан жерлерди колдонууну жана иштетүүнү татаалдаштыруучу башка табигый факторлордон сактоо; 

6) калдыктарды сактоо жана жайгаштырууда экологиялык жана санитардык-эпидемиологиялык талаптарды камсыз кылуу.

3.
Долбоордук документтерди даярдоодо жана кендерди геологиялык изилдөө жана иштетүү боюнча иштерди жүргүзүүдө жер казынасын пайдалануучулар жер казынасын сарамжалдуу пайдалануу жана коргоо боюнча талаптарды сактоого милдеттүү.
4.
Жер казынасын пайдалануу жана коргоо эрежелери Кыргыз Республикасынын Министрлер кабинети тарабынан белгиленет.

XII БӨЛҮМ. Жер казынасын пайдаланууда жер укуктук мамилелери
71-берене. Жер казынасын пайдаланууда жер участогун пайдалануу
1. Жер казынасын пайдалануучуга, Кыргыз Республикасынын Жер кодексине ылайык, жер казынасын пайдалануу укугунун мөөнөтүндө жер участокторун убактылуу пайдалануу мүмкүнчүлүгү берилет.

2. Жер казынасын пайдалануу үчүн жер участогунун чектери жана өлчөмдөрү долбоордук документтер же жер астындагы сууларды тандоо боюнча технологиялык схема менен аныкталат.

3. Жер казынасын пайдалануу учурунда жер тилкесинин бүтүндүгүн бузуу айыл чарба, токой чарба өндүрүшүнүн жоготууларын жана жоготулган пайданы Кыргыз Республикасынын Министрлер Кабинети тарабынан белгиленген тартипте компенсациялоого милдеттендирет.
4.
Жер казынасын пайдалануу укугу үчүнчү жакка берилгенде бул жакка өткөрүп берилген күнгө карата жер тилкелерин убактылуу пайдалануу укугу да өтөт.

5.
Эгерде лицензиат тарабынан суралган жер участогу жер казынасын пайдалануу укугуна мурда лицензия алган башка лицензиатка берилген болсо, жаңы лицензиат долбоордук документтерге ылайык жер тилкесин пайдалануу тартибине укуктарды жер ээлери менен макулдашууга милдеттүү.

6. Эгерде жер участогу жер казынасын пайдалануунун түрүнө карабастан чек ара аймагына таандык болсо, анда Кыргыз Республикасынын мамлекеттик чек арасын коргоо жана коргоо боюнча ыйгарым укуктуу мамлекеттик органдын жазуу жүзүндөгү макулдугун алуу зарыл.

7. Лицензиянын мөөнөтү аяктагандан кийин жер казынасын пайдалануучу жер казынасы жөнүндө мыйзамдарга ылайык жер участогуна рекультивация жүргүзөт.
8.
Жер казынасын пайдалануу үчүн жер участокторун берүүнүн тартиби Кыргыз Республикасынын Министрлер кабинети тарабынан белгиленет.

72-берене. Жер казынасын геологиялык изилдөөдө жер тилкелерин берүүнүн өзгөчөлүктөрү
1.
Геологиялык издөө, геологиялык чалгындоо иштерин жүргүзүү үчүн жер тилкесин ээликтен ажыратуу жана укук белгилөөчү документтерди тариздөө талап кылынбайт.
2.
Геологиялык издөө, геологиялык чалгындоо иштерин жүргүзүү үчүн жер участогун ээликтен ажыратуу жана укугун күбөлөндүрүүчү документтерди тариздөө талап кылынбайт.

Жер казынасын геологиялык изилдөө учурунда (геологиялык издөө жана геологиялык чалгындоо иштери) жер казынасын пайдалануучуга тиешелүү иштерди жүргүзүүгө жер укугунун ээсинин жазуу жүзүндөгү макулдугу берилет.

3.
Жер казынасын пайдалануучуга тийиштүү иштерди аткарууга макулдук берилиши мүмкүн эмес. Белгиленген мөөнөттө келип түшкөн арыз каралбаган учурда, бул макулдук алынды деп эсептелет.
4.
Геологиялык картага түшүрүүдө жана региондук геологиялык, геофизикалык жана башка илимий изилдөөлөрдө жер участогун ээликтен ажыратуу жана укугун күбөлөндүрүүчү документтерди тариздөө, ошондой эле жер укугунун ээсинин макулдугун алуу талап кылынбайт.

5.
Жер казынасын геологиялык изилдөө учурунда жер участогунун бүтүндүгү бузулган учурда айыл чарба, токой чарба өндүрүшүнүн жоготуулары жана жоготулган пайда жер казынасын пайдалануучу тарабынан жер казынасын геологиялык изилдөө үчүн жер участогун берүүгө ыйгарым укуктуу органдын макулдугун алган күндөн тартып 30 календардык күндүн ичинде кайтарылат.

6.
Жер казынасына геологиялык изилдөө жүргүзүүгө макулдук берилген жер участоктору жер укугунун ээси тарабынан айыл чарба жана башка муктаждыктар үчүн пайдаланылышы мүмкүн.
73-берене. Жер казынасын иштетүүдө жана инфраструктуралык объектилерди курууда жер тилкелерин берүүнүн өзгөчөлүктөрү
1.
Пайдалуу кендер чыккан жерлерди иштетүүдө жана жер казынасын пайдаланууда инфратүзүмдүк объекттерди куруу, ошондой эле пайдалуу кендерди иштетүүгө байланышпаган жер астындагы курулуштарды куруу жана пайдалануу, жерди бир категориядан экинчи категорияга өткөрүп берүү (трансформациялоо) өзгөчө баалуу айыл чарба жерлерин жана өзгөчө корголуучу жаратылыш аймактарын кошпогондо, талап кылынбайт.

2.
Пайдалуу кен чыккан жерлерди иштетүү жана жер казынасын пайдалануу боюнча инфратүзүмдүк объекттерди куруу, ошондой эле пайдалануу кендерди ишетүүгө байланышпаган жер астындагы курулмаларды куруу жана пайдалануу үчүн жер участоктору жер казынасын пайдалануучуга убактылуу пайдаланууга берилет.

3.
Жеке менчик жер участоктору жер казынасын пайдалануучуга жер участогунун ээси тарабынан келишимдин негизинде берилиши мүмкүн.

4.
Жер казынасынын тилкесин иштетүү үчүн жер тилкесин пайдаланууга укук ушул Мыйзамга ылайык жер казынасын пайдаланууга укук токтотулгандан кийин токтотулат.

Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган кыймылсыз мүлккө укуктарды каттоо боюнча ыйгарым укуктуу мамлекеттик органга жер казынасын пайдалануу укуктарын токтотуу жөнүндө маалымат берет.

5.
Пайдалуу кен чыккан жерди иштетүүдө айыл чарба, токой чарба өндүрүшүнүн жоготуулары жана жоготулган пайда жер казынасын пайдалануучу тарабынан укукту күбөлөндүрүүчү документтер берилгенге чейин жүргүзүлөт.

74-берене. Жер казынасын башка пайдалануучуга убактылуу пайдалануу укугу берилген жер тилкесине карата сервитут
1. Башка жер казынасын пайдалануучуга убактылуу пайдалануу укугу берилген жер тилкесине карата ыктыярдуу түрдө же соттун чечими боюнча белгиленген сервитут төмөнкүдөй учурларда келип чыгат:

1) жер бөлүндүсүнүн аянтына салынган региондук жана мамлекеттик маанидеги авто жана темир жол магистралдарын, суу өткөргүчтөрдү, мунай-газ түтүктөрүн, электр линияларын жана башка курулуштарды тейлөөдө жана оңдоодо;

2) эгерде тоо-кендик бөлүндү жердеги авариялык кырдаалды жоюу үчүн чектеш жана/же чектеш эмес жер тилкеси тараптан кирүү ылдамыраак болсо;

3) мамлекеттик программалар жана пландар боюнча геологиялык, геофизикалык, топографиялык, маркшейдерлик, археологиялык жана башка изилдөө иштерин жүргүзүүдө.

2. Башка жер казынасын пайдалануучуга убактылуу пайдалануу укугу берилген жер тилкеси жагынан сервитутка карата Кыргыз Республикасынын Граждандык кодексинде жана Кыргыз Республикасынын Жер кодексинде каралган эрежелер колдонулат.
75-берене. Пайдалуу кендер жаткан аянттарда куруунун шарттары
1.
Жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдан курулуш боло турган тилкенин астында пайдалуу кендердин бар же жок экендиги жөнүндө маалыматты, ошондой эле суу чыгаруучу курулмалардын жана санитардык коргоо зоналарынын бар же жок экендиги жөнүндө маалыматты алганга чейин калктуу конуштарды, өнөр жай комплекстерин жана башка объекттерди, анын ичинде жеңил курулуштун (капиталдык эмес) байланыш объекттерин, долбоорлоого жана курууга тыюу салынат.

2.
Пайдалуу кендер жаткан аянттарда курулуш куруу, ошондой эле пайдалуу кендерди иштетүүгө байланышпаган жер астындагы курулуштарды жайгаштыруу жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик органдын макулдугу менен төмөнкүдөй учурларда жол берилет:

1)
эгерде келечекте иштетүүдөн жердин үстүнкү катмарын эсептик деформациясы курулуучу объект үчүн жол берилген сандардан ашпаса;

2)
эгерде курулуучу объект үчүн аянтча иштетилген пайдалуу кен чыккан жердин үстүндө жайгаштырылса;

3)
эгерде объектти куруу жана пайдалануу суу коргоо талаптарынын бузулушуна алып келбесе.

3.
Пайдалуу кендер жаткан аянттарда өз эркинче курулуш куруу өндүрүштүк чыгымдардын, жерлерди рекультивациялоо жана тургузулган объекттерди демонтаждоо боюнча чыгымдардын ордун толтурбастан токтотулат.
XIII БӨЛҮМ. Салыктык төлөмдөр
VI глава. Салык түрлөрү
76-берене. Жер казынасын пайдалануу үчүн салык түрлөрү жана салык төлөөдөн бошотуу
1. Жер казынасын пайдаланууга салыктар Кыргыз Республикасынын Салык кодекси менен белгиленет жана төмөнкүлөрдү камтыйт: бонустар, роялти жана киреше салыгы.

2. Бонустарды жана роялти төлөөдөн төмөнкүлөр бошотулат:
1) жеке ишкердикти жүзөгө ашыруу менен байланышпаган, ага таандык же анын пайдалануусунда турган жер участогунан кум, топурак, кум-шагыл аралашмасын казып алууну жана жер астындагы сууларды алууну жүргүзгөн жер участогунун менчик ээси же жерди пайдалануучу;

2) өзгөчө экологиялык, жаратылышты коргоочулук, илимий жана тарыхый-маданий мааниге ээ, өзгөчө корголуучу жаратылыш аймактарын түзүү үчүн жер казынасынын участогун алган субъект;

3) тоо кен, байытуу, кокс-химиялык жана металлургиялык өндүрүш калдыктарын кайра иштетүүчү субъект;

4) республикалык бюджеттин каражаттарынын эсебинен жүргүзүлүүчү жер казынасын иликтөө боюнча геологиялык, геофизикалык жана башка иштерди, илимий-изилдөө иштерин, анын ичинде жер титирөөлөрдү болжолдоону, инженердик-геологиялык изилдөөлөрдү жана геоэкологиялык иликтөөлөрдү, ошондой эле жер казынасынын бүтүндүгүн бузбастан жүргүзүлүүчү башка иштерди аткаруучу субъект.
VII глава. Бонус

77-берене. Бонусту төлөөнүн негиздери
Жер астындагы сууларды чыгарып алуу жана пайдалануу боюнча суу менен камсыздоочу атайын уюмдарды жана калктуу конуштарды ичүүчү суу менен камсыздоо үчүн, ошондой эле мал чарбачылыгы, өсүмдүк өстүрүү жана балык өстүрүү чөйрөсүндөгү айылдык товар өндүрүүчүлөр үчүн жер астындагы сууларды чыгарып алуу боюнча уюмдарды кошпогондо, жер казынасын пайдалануу укугуна ээ болгондор бонусту төлөшөт.
78-берене. Салык салуу объектиси
1.
Төмөнкү максаттарда жер казынасын пайдалануу укугу бонус салыгын салуу объекттери болуп саналат:

1)
жер казынасынын тилкесин иштетүү, анын ичинде жер алдындагы сууларды алуу (жер алдынан чыгаруу);

2)
геологиялык чалгындоо иштери;

3)
геологиялык издөө иштери.
2. Төмөнкүлөр да бонус салыгын салуунун объекттери болуп саналат:

1) күрөөнү өндүрүүнүн натыйжасында жер казынасын пайдалануу укугунун башка жакка өтүшү;

2) уставдык капиталдын катышуучуларынын (акционерлеринин) курамын жана/же үлүштөрүн (акцияларын) өзү менен кошо өзгөрүүгө алып келбеген юридикалык жактын жолун жолдоочулугунун, аны кайра куруунун натыйжасында жер казынасын пайдалануу укугун өткөрүп берүү учурларын кошпогондо, жер казынасы жөнүндө ушул Кодексте каралган тартипте жер казынасын пайдалануу укугунун башка жакка өткөрүлүп берилиши;

3) фонддук биржаларда листингден өткөн юридикалык жактарды жана Кыргыз Республикасынын жарандык мыйзамдарында каралган универсалдуу укуктун жолун жолдоочулугунун натыйжасында менчик үлүштөрүнүн өткөнүн кошпогондо, жер казынасын пайдалануу укугуна ээ юридикалык жактын уставдык капиталында менчик үлүштөрүнүн (акцияларынын) өзгөрүшү;

4) кошумча чалгындоо жүргүзүүнүн, запастарын кайра эсептөөнүн же башка себептердин натыйжасында жер казынасын пайдалануу укугун берген учурдагы пайдалуу кен чыккан жерлердин запастарынын санынын андан ары көбөйүшү;

5) жер казынасын пайдалануучуга берилген жер казынасынын участогунун өлчөмүнүн көбөйүшү;

6) жер казынасын пайдалануу укугун алгач алган учурда билдирилбеген жаңы пайдалуу кен чыккан жерлерге пайдалануу укугунун берилиши.

Ушул бөлүктө көрсөтүлгөн учурлар ушул берененин 1-бөлүгүндө көрсөтүлгөн жер казынасын пайдалануу укугунун түрлөрүнө жайылтылат.
3.
Бонустук салык салуу мамлекеттик бюджеттин эсебинен жүргүзүлүүчү геологиялык чалгындоого, геологиялык чалгындоого жана мамлекеттик заказ менен жүргүзүлгөн жер казынасын пайдаланууга жатпайт.
79-берене. Салыктык база
Төмөнкүлөр бонусту эсептөө үчүн салыктык база болуп саналат:

1)
жер казынасынын тилкесин иштетүүдө (жер алдындагы сууларды чыгарууну кошпогондо) - Кыргыз Республикасынын мамлекеттик балансында эсепке алынган пайдалуу кендердин запастарынын саны;

2)
жер алдындагы сууларды алууда - алууга жаткан билдирилген суунун көлөмү;

3)
геологиялык чалгындоо жана геологиялык издөө иштерин жүргүзүүдө - лицензияланган аянттын өлчөмү;

4)
жер казынасын пайдалануу укугу өткөрүлгөндө, өткөрүп берилгенде - жер казынасын пайдалануучунун (иштетүү укугу боюнча) отчётуна ылайык көрсөтүлгөн учурда, иштетилбей калган пайдалуу кендердин запастарынын саны же лицензияланган аянттын өлчөмү;

5)
пайдалануу укугуна ээлердин уставдык капиталындагы менчик үлүштөрү өзгөргөндө - жер казынасын пайдалануучунун (иштетүү укугу боюнча) отчётуна ылайык көрсөтүлгөн учурда, иштетилбей калган пайдалуу кендердин запастарынын саны же лицензияланган аянттын өлчөмү, бул үлүштүн салыштырмалуу өзгөрүшү;

6)
пайдалуу кендердин запастарынын саны көбөйгөндө - Кыргыз Республикасынын пайдалуу кендеринин запастары боюнча мамлекеттик комиссия тарабынан эсепке алынган пайдалуу кендердин көбөйгөн запастарынын саны.

80-берене. Бонустун ставкасы
Геологиялык чалгындоо жана геологиялык издөө иштери үчүн лицензияланган аянттын өлчөмүнө жараша классификациялык таблица боюнча пайдалуу кендердин түрлөрү боюнча бонустун ставкасы Кыргыз Республикасынын Министрлер Кабинети тарабынан белгиленилет.
81-берене. Эсептөө тартиби
Бонусту эсептөө тартибин Кыргыз Республикасынын Министрлер Кабинети  белгилейт.
82-берене. Салыктык отчётту берүүнүн жана төлөөнүн мөөнөттөрү
1. Ушул Кодекстин 80-беренесинин 1-бөлүгүндө каралган учурларда, бонус салыгын төлөөчү салык органына жер казынасын пайдалануу боюнча мамлекеттик саясатты ишке ашыруу боюнча ыйгарым укуктуу мамлекеттик орган менен макулдашылган тийиштүү эсептөөлөрдү берет жана жер казынасын пайдалануу укугуна документ берилген күндөн тартып 30 күндөн кечиктирбестен эсептик катталган жер боюнча бонусту төлөйт.

2. Ушул Кодекстин 80-беренесинин 2-бөлүгүндө каралган учурларда, бонус салыгын төлөөчү салык органына жер казынасын пайдалануу боюнча мамлекеттик саясатты ишке ашыруу боюнча ыйгарым укуктуу мамлекеттик орган менен макулдашылган тийиштүү эсептөөлөрдү берет жана кийинки ай үчүн айдын акыркы күнүнөн кечиктирбестен эсептик катталган жер боюнча бонусту төлөйт, мындай учурда:

1) жер казынасын пайдалануу боюнча мамлекеттик саясатты ишке ашыруу боюнча ыйгарым укуктуу мамлекеттик орган тарабынан күрөө үчүн өндүрүп алуунун же андай укукту берүүнүн натыйжасында жер казынасын пайдалануу укугу өткөндүгү жөнүндө чечим кабыл алынганда;

2) юридикалык жактын - жер казынасын пайдалануучунун уставдык капиталында менчик үлүшүнүн өзгөрүлгөндүгүн каттоо жүргүзүлгөндө;

3) Кыргыз Республикасынын пайдалуу кендеринин запастары боюнча мамлекеттик комиссиясы тарабынан пайдалуу кендердин запастарынын көбөйгөндүгү эсепке алынганда;

4) жер казынасын пайдалануу боюнча мамлекеттик саясатты ишке ашыруу боюнча ыйгарым укуктуу мамлекеттик орган тарабынан лицензиялык аянттын өлчөмүнүн көбөйгөндүгү же мурда билдирилбеген пайдалуу кендердин жаңы түрлөрүнө жер казынасын пайдалануу укугун берүү жөнүндө чечим кабыл алынганда.
VIII глава. Роялти

83-берене. Роялти төлөөнүн негиздери
Төмөнкүлөрдү жүзөгө ашыруучу жер казынасын пайдалануу укугунун ээлери тарабынан роялти төлөнөт:

1) пайдалуу кен чыккан жерлерди иштетүүнү;

2) жер астындагы сууларды алууну (жер түшкүрүнөн чыгарууну);

3) көмүртек чыккан жерлерди издөөдө жана чалгындоодо тажрыйбалык сыноолор процессинде мунайзатты жана газды кошумча түрдө алууну;

4) тажрыйбалык-өнөр жайлык сыноо жана/же өзгөчө кырдаалдардын алдын алуу же жоюу максатында пайдалуу кендерди бир жол казып алууну.
84-берене. Салык салуу объектиси
Жер казынасынан пайдалуу кендерди алуу максатында жер казынасын пайдалануу укугу роялти салыгын салуу объектиси болуп саналат.
85-берене. Салыктык база
1. Роялти салыгынын базасы төмөнкүлөр болот:

1) КНС жана сатуудан алынган салыкты эсепке албастан, төмөнкүлөрдү сатуудан түшкөн акча:

- металл камтылган кендерди жана биржалык металлдардын концентраттарын кошпогондо, пайдалуу казындыларды же;

- пайдалуу казындыларды иштетүүнүн натыйжасында алынган продукцияны;

2) сатылган продукциянын көлөмү натуралай өлчөмүндө;

3) жер астынан алынган суунун өлчөгүч менен ченелген көлөмү - суу менен камсыздоочу атайын уюмдардан башка роялти салыгын төлөөчүлөр үчүн.

4) металл камтылган кенде же биржалык металлдын концентратында камтылган, салык мезгилинде сатылган химиялык таза металлдын наркы.

Эгерде металл камтылган кенде же биржалык металлдын концентратында камтылган химиялык таза металлдын наркы металл камтылган кендерди жана биржалык металлдардын концентраттарын сатуудан түшкөн акчадан төмөн болсо, анда роялтинин салык базасы катарында металл камтылган кендерди жана биржалык металлдардын концентраттарын сатуудан түшкөн акча колдонулат.

2. Кыргыз Республикасынын Министрлер Кабинети тарабынан белгиленген тартипте аныкталуучу химиялык таза металлдын наркы биржалык металлдын наркына жана металл камтылган кенде же биржалык металлдын концентратында металлдын камтылышына жараша эсептелет.

Биржалык металлдын наркы салык мезгилинин ичинде металлдардын Лондон биржасында баалардын котировкалары жарыяланган күндөрдөгү металлдарга баалардын күн сайынкы орточо котировкасынын суммасы менен металлдарга баалардын котировкасы жарыяланган салык мезгилиндеги күндөрдүн санынын ортосундагы орточо арифметикалык мааниси катары аныкталат.

3. Ушул беренеде биржалык металл деп наркы металлдардын Лондон биржасында котировкалануучу металл түшүнүлөт.
86-берене. Роялтинин ставкасы
1.
Суу менен жабдууга адистештирилген уюмдарды кошпогондо, роялтинин ставкасы накталай түрдө алынуучу суунун көлөмүнө жараша төмөнкүдөй өлчөмдөрдө белгиленет:
	Пайдалуу кендер
	Өлчөө бирдиги (салык базасы)
	Ставка (пайыз же сом менен)

	Ичүүчү суу катары куюштуруу үчүн минералдык жана тузсуз суулар
	куб.м
	200 сом

	Дартты дарылоо үчүн минералдык жана термалдык суулар
	куб.м
	0,05 сом

	Жылытуу үчүн термалдык суулар
	куб.м
	0,12 сом

	Ичүүчү тузсуз суулар
	куб.м
	0,15 сом

	Техникалык тузсуз суулар
	куб.м
	0,10 сом

	Айыл чарба өндүрүшү үчүн суулар
	куб.м
	0,01 сом


2. Роялтинин ставкасы төмөнкүдөй белгиленет:

1) алтын, күмүш жана платина, ошондой эле металл камтылган кендер жана алтындын, күмүштүн жана платинанын концентраттары үчүн - 5 пайыз;

2) алтынды, күмүштү жана платинаны кошпогондо, металлдар, металл камтылган кендер жана металлдардын концентраттары үчүн - 3 пайыз;

3) суу менен камсыздоочу адистешкен уюмдар үчүн - 5 пайыз;

4) гипске - 6 пайыз;

5) бетин каптоочу материалдарды өндүрүү үчүн табигый таштарга - 12 пайыз;

6) таш көмүргө, күрөң көмүргө - 1 пайыз.

3. Сатылган пайдалуу кендердин же аларды кайра иштетүү продуктуларынын ушул берененин 1 жана 2-бөлүгүндө каралбаган, роялти ставкалары ушул кодекстин 87-беренесинин 1-бөлүмүнүн 1-пунктуна ылайык эсептелген салык базасынын 3 пайыз өлчөмүндө белгиленет.
87-берене. Салыктык мезгил
Роялтинин салыктык мезгили бир календарлык ай болот.
88-берене. Эсептөө тартиби
Салыктык мезгил үчүн төлөнүүчү роялти эсептөө жер казынасын пайдалануучу тарабынан, салыктык жеңилдиктерге жана бошотууларга негизделген, салык базасын салык ставкасына көбөйтүү жолу менен жүзөгө ашырылат.
89-берене. Роялти төлөөнүн жана салыктык отчеттуулукту берүүнүн мөөнөттөрү
1. Салык төлөөчү эгерде ушул беренеде башкача каралбаса, роялти төлөөнү эсептик катталган жери боюнча отчеттук айдан кийинки айдын 20сынан кийинки күндөн кечиктирбестен ай сайын жүргүзөт.

2. Роялтинин салык төлөөчүсү болуп саналган чакан ишкердиктин субъекти тарабынан роялтини эсептик катталган жери боюнча төлөө отчеттук кварталдан кийинки айдын 20сынан кийинки күндөн кечиктирбестен жүргүзүлөт.

3. Роялтинин салык төлөөчүсү тарабынан салык эгерде ушул беренеде башкача каралбаса, отчеттуулук эсептик катталган жери боюнча отчеттук айдан кийинки айдын 20сынан кийинки күндөн кечиктирилбестен ай сайын берилет.

4. Роялтинин салык төлөөчүсү болуп саналган чакан же орто ишкердик субъектинин салыктык отчеттуулугу эсептик катталган жери боюнча отчеттук кварталдан кийинки айдын 20сынан кийинки күндөн кечиктирбестен квартал сайын берилет.

5. Өзүнө таандык же өзүнүн пайдалануусундагы жер участогунда ишкердик ишти жүзөгө ашыруу менен байланышпаган кумду, чопону жана кум-шагыл аралашмасын казып алган жер участогунун менчик ээси же жер пайдалануучу салыктык отчеттуулукту бербейт.
IX глава. Киреше салыгы
90-берене. Киреше салыгын төлөө үчүн негиздер
Алтын камтыган казындыны, алтын камтыган концентратты, алтын эритмесин жана аффинаждалган алтынды казып алуу жана сатуу боюнча иштерди жүзөгө ашыруучу жер казынасын пайдалануу укугунун ээси киреше салыгын төлөйт.
91-берене. Салык салуу объектиси
Алтын камтыган казындыны, алтын камтыган концентратты, алтын эритмесин жана аффинаждалган алтынды казып алуу жана сатуу боюнча иштер кирешеге салыгын салуу объектиси болуп саналат.
92-берене. Салык базасы
Киреше салыгынын салык базасы төмөнкүлөр болуп саналат:

1)
алтын эритмесин жана/же аффинаждалган алтынды сатып өткөрүүдөн алынган КПС жана сатуудан алынган салык эсепке алынбаганда түшкөн акча;

2)
Кыргыз Республикасынын Министрлер Кабинети тарабынан белгилеген тартипте дүйнөлүк баага карата эсептелген алтын камтыган казылмадагы, алтын камтыган концентраттагы алтындын наркы.

93-берене. Киреше салыгынын ставкасы
Киреше салыгынын ставкасы төмөнкүдөй өлчөмдөрдө белгиленет:

1)
алтын камтыган кенге жана алтын камтыган концентратка:

	Бир троялык унция алтындын АКШ долларында баасы
	1300 гө чейин
	1301 ден 1400 гө чейин
	1401 ден 1500 гө чейин
	1501 ден 1600 гө чейин
	1601 ден 1700 гө чейин
	1701 ден 1800 гө чейин
	1801 ден 1900 гө чейин
	1901 ден 2000 ге чейин
	2001 ден 2100 гө чейин
	2101 ден 2200 гө чейин
	2201 ден 2300 гө чейин
	2301 ден 2400 гө чейин
	2401 ден 2500 гө чейин
	2501 ден жана андан жогору

	2023-жылга чейин киреше салыгынын ставкасы, %да
	8
	10
	12
	14
	16
	18
	20
	21
	22
	23
	24
	25
	26
	27

	2023-жылдан тартып киреше салыгынын ставкасы, %да
	11
	13
	15
	17
	19
	21
	23
	24
	25
	26
	27
	28
	29
	30


2)
алтын эритмесине жана аффинаждалган алтынга:

	Бир троялык унция алтындын АКШ долларында баасы
	1300 гө чейин
	1301 ден 1400 гө чейин
	1401 ден 1500 гө чейин
	1501 ден 1600 гө чейин
	1601 ден 1700 гө чейин
	1701 ден 1800 гө чейин
	1801 ден 1900 гө чейин
	1901 ден 2000 ге чейин
	2001 ден 2100 гө чейин
	2101 ден 2200 гө чейин
	2201 ден 2300 гө чейин
	2301 ден 2400 гө чейин
	2401 ден 2500 гө чейин
	2501 ден жана андан жогору

	Киреше салыгынын ставкасы, %да
	1
	3
	5
	7
	9
	11
	13
	14
	15
	16
	17
	18
	19
	20


94-берене. Салык мезгили
Календардык ай киреше салыгынын салык мезгили болуп саналат.
95-берене. Эсептөө тартиби
Жер казынасын пайдалануучу салык мезгили үчүн төлөнүүгө жаткан киреше салыгынын суммасын салык жеңилдиктерине жана салыктан бошотууларга жараша, салык базасын салык ставкасына көбөйтүү аркылуу өз алдынча эсептейт.
96-берене. Киреше салыгын төлөө жана салык отчетун берүүнү мөөнөттөрү
Салык төлөөчү салык отчетун берүүнү жана киреше салыгын төлөөнү отчеттук мезгилден кийинки айдын 20сына чейин эсептик катталган жери боюнча жүргүзүүгө милдеттүү. Эсептик каттоосу жок болгон учурда киреше салыгы салыктык каттоо болгон жери боюнча төлөнөт.
XIV БӨЛҮМ. Жер казынасын пайдаланууда салыктык эмес төлөмдөр
97-берене. Жер казынасын пайдаланууда салыктык эмес төлөмдөрдүн түрлөрү
Жер казынасын пайдаланууда салыктык эмес төлөмдөр Кыргыз Республикасынын Салыктык эмес төлөмдөр жөнүндө кодекси менен белгиленет жана аларга төмөнкүлөр кирет:

-
жер казынасын пайдалануу укугуна аукционго катышуу үчүн жыйым;

-
жер казынасын пайдалануу укугун берүү үчүн жыйым;

-
жер казыналарын пайдалануу укугуна лицензияны кармоо үчүн жыйым;

-
жергиликтүү маанидеги инфратүзүмдү өнүктүрүүгө, күтүүгө жана аймактарды социалдык-экономикалык өнүктүрүү программаларына ылайык максаттуу багыттагы иш-чараларды ишке ашырууга чегерүүлөр;
-
пайдалуу кендерди казып алуу жана / же кайра иштетүү учурунда пайдалуу кендердин ченемден ашыкча жоготуулардын ордун толтуруу.
X глава. Жер казынасын пайдалануу укугуна аукционго катышуу үчүн жыйым
98-берене. Жер казынасын пайдалануу укугуна аукционго катышуу үчүн жыйымды төлөөнүн негиздери
Жер казынасын пайдалануу укугуна аукционго катышуу үчүн төлөм жер казынасын пайдалануу укугуна аукционго катышуу үчүн арыз берген адам тарабынан төлөнөт.
99-берене. Жыйымдын өлчөмү жана төлөө тартиби
Жыйымдын өлчөмү жана төлөө тартиби Кыргыз Республикасынын Министрлер Кабинети тарабынан аныкталат.
XI глава. Жер казынасын пайдалануу укугун берүү үчүн жыйым
100-берене. Жер казынасын пайдалануу укугун берүү үчүн жыйымды төлөөнүн негиздери
Жер казынасын пайдалануу укугун берүү үчүн жыйымды аукциондор аркылуу жер казынасын пайдалануу укугун алган адам төлөйт.
101-берене. Жер казынасын пайдалануу укугун берүү үчүн жыйымдын өлчөмү
1. Аукциондун жеңүүчүсүнө пайдалуу кен байлыктар чыккан жердин жер казынасын пайдалануу укугун берүүдө, жыйымдын өлчөмү тооруктун катышуучусу тарабынан сунушталган эң жогорку баа, бонустун суммасы (жер казынасын пайдалануу укугуна салык) менен жер казынасы жөнүндө геологиялык маалымат пакетинин наркынын ортосундагы айырма катары аныкталат.

2. Аукциондун объектиндеги жер казынасын пайдалануу укугуна баштапкы баа Кыргыз Республикасынын жер казынасын пайдалануу чөйрөсүндөгү мыйзамдарына ылайык жер казынасын пайдалануу боюнча мамлекеттик саясатты ишке ашыруу жагындагы ыйгарым укуктуу мамлекеттик орган тарабынан белгиленет.
102-берене. Төлөө мөөнөтү
1. Жер казынасын пайдалануу укугун берүү үчүн жыйымды төлөө мөөнөттөрү Кыргыз Республикасынын Министрлер Кабинетинин чечими менен аныкталат.

2. Бонусту жана жер казынасы жөнүндө геологиялык маалымат пакетинин наркын эсептен чыгаргандан кийинки жер казынасын пайдалануу укугун берүү үчүн алынган жыйынтык сумманы бөлүштүрүү Кыргыз Республикасынын жер казынасын пайдалануу чөйрөсүндөгү мыйзамдарына ылайык жүзөгө ашырылат.
XII глава. Жер казынасын пайдалануу укугуна лицензияны кармоо үчүн жыйым
103-берене. Жер казынасын пайдалануу укугуна лицензияны кармоо үчүн жыйымды төлөөнүн негиздери
Жер казынасын пайдалануу укугуна лицензияны кармоо үчүн жыйым Кыргыз Республикасынын аймагында геологиялык издөө иштерин жана/же геологиялык чалгындоо иштерин жүргүзүү жана/же пайдалуу кен чыккан жерлерди иштетүү максатында жер казынасын пайдалануу укугуна лицензиясы бар адам тарабынан төлөнөт.

104-берене. Жыйымдын ставкасы жана төлөө тартиби
Жер казыналарын пайдалануу укугуна лицензияны кармоо үчүн жыйымдын ставкалары жана жыйымды чегерүүнүн, төлөөнүн, жыйноонун жана карызды өндүрүп алуунун тартиби Кыргыз Республикасынын Министрлер Кабинети тарабынан белгиленет.
105-берене. Бошотуулар
Жер казынасын пайдалануу укугуна лицензияны кармап тургандык үчүн жыйым төмөнкүлөр үчүн алынбайт:

-
мамлекеттик бюджеттин каражатынын эсебинен жүргүзүлүүчү геологиялык-издөө, геологиялык чалгындоо иштери үчүн;

-
мамлекеттик заказ боюнча жүргүзүлгөн жер казынасын пайдалануу үчүн;

-
жер казынасын геологиялык изилдөө жана пайдалуу кен чыккан жерлерди иштетүү менен байланышпаган жер казынасын пайдалануу үчүн;

-
жер казынасын пайдалануу 100% мамлекеттик үлүшү бар чарбакер субъекттер жана мамлекеттик ишканалар тарабынан жүзөгө ашырылат.
XIII глава. Жергиликтүү маанидеги инфратүзүмдү өнүктүрүүгө, күтүүгө жана аймактарды социалдык-экономикалык өнүктүрүү программаларына ылайык максаттуу багыттагы иш-чараларды ишке ашырууга чегерүүлөр
106-берене. жергиликтүү маанидеги инфратүзүмдү өнүктүрүүгө, күтүүгө жана аймактарды социалдык-экономикалык өнүктүрүү программаларына ылайык максаттуу багыттагы иш-чараларды ишке ашырууга чегерүүлөрдү төлөөнүн негиздери
1. Пайдалуу кендерди катталган жерине карабастан иштетишкен жана пайдалуу кендердин табылган жери боюнча региондорду өнүктүрүү фонддоруна жана тиешелүү жергиликтүү бюджеттерге багыттоо үчүн республикалык бюджетке жер казынасын пайдалануу укугунун ээлери жергиликтүү маанидеги инфратүзүмдү өнүктүрүүгө, күтүүгө жана аймактарды социалдык-экономикалык өнүктүрүү программаларына ылайык максаттуу багыттагы иш-чараларды ишке ашырууга чегерүүлөрдү төлөшөт.

2. Жергиликтүү өз алдынча башкаруу органдарынын калктуу конуштарды ичүүчү суу менен камсыздоого ыйгарым укуктуу адистештирилген уюмдары калкка ичүүчү сууну сатуудан түшкөн каражаттар боюнча чегерүүлөрдү төлөшпөйт.

3. Региондорду өнүктүрүү фонддору облустарды өнүктүрүү фонддору жана райондорду өнүктүрүү фонддору түрүндө түзүлөт. Региондорду өнүктүрүү фонддорун түзүүнүн жана алардын каражаттарын башкаруунун тартиби Кыргыз Республикасынын Министрлер Кабинети тарабынан аныкталат.
107-берене. Ставка
Жергиликтүү маанидеги инфратүзүмдү өнүктүрүүгө, күтүүгө жана аймактарды социалдык-экономикалык өнүктүрүү программаларына ылайык максаттуу багыттагы иш-чараларды ишке ашырууга чегерүүлөр, кыйыр салыктарды эсепке албаганда, пайдалуу кендерди сатуудан түшкөн акчанын 2 пайызы өлчөмүндө төлөнөт.
108-берене. Төлөөнүн мөөнөтү
Жергиликтүү маанидеги инфратүзүмдү өнүктүрүүгө, күтүүгө жана аймактарды социалдык-экономикалык өнүктүрүү программаларына ылайык максаттуу багыттагы иш-чараларды ишке ашырууга чегерүүлөр пайдалуу кендердин табылган жери боюнча, региондорду өнүктүрүү фонддоруна жана тиешелүү жергиликтүү бюджеттерге отчеттук айдан кийинки айдын 20-числосуна чейин төлөнөт.
109-берене. Төлөөнүн тартиби
1. Эгерде кен чыккан жер ар башка райондорго таандык эки же андан ашык айыл аймактарынын аймагында жайгашкан болсо, төлөөчү эсептик каттоодон өтүүнү ар бир райондун салык органында жүзөгө ашырып, чегерилүүчү сумма тигил же бул райондо жайгашкан ээленген аянтка пропорциялуу төлөнөт.

2. Жергиликтүү маанидеги инфратүзүмдү өнүктүрүүгө, күтүүгө жана аймактарды социалдык-экономикалык өнүктүрүү программаларына ылайык максаттуу багыттагы иш-чараларды ишке ашырууга арналган, токой фондусунун жерлеринин же запастагы жерлердин аймагында жайгашкан жерлердеги пайдалуу кендерди сатуудан чегерилүүчү каражаттар толук көлөмдө районду өнүктүрүү фондуна жөнөтүлөт.

3. Кыргыз Республикасынын Министрлер Кабинети тарабынан бекитилүүчү реестрге ылайык, алтындын запасы 50 тоннадан ашыкты түзгөн жалпы мамлекеттик маанидеги жер казынасынын тилкелери боюнча чегерүүлөр төмөнкүдөй тартипте жүргүзүлөт:

1) 50 пайызы - облусту өнүктүрүү фондуна;

2) 30 пайызы - районду өнүктүрүү фондуна;

3) 20 пайызы - пайдалуу кен чыккан жердеги тиешелүү жергиликтүү бюджеттерге.

4. Алтындын запасы 50 тоннадан азды түзгөн кен чыккан жерлер боюнча чегерүүлөр төмөнкүдөй тартипте жүргүзүлөт:

1) 80 пайызы - районду өнүктүрүү фондуна;

2) 20 пайызы - пайдалуу кен чыккан жер боюнча тиешелүү жергиликтүү бюджеттерге.

5. Алтыдан башка пайдалуу кен чыккан жерлер боюнча:

1) жалпы мамлекеттик маанидеги жер казынасынын тилкелеринин реестрине киргизилген жерлер боюнча чегерүүлөрдү эсепке киргизүү ушул берененин 3-бөлүгүнө ылайык жүргүзүлөт;

2) жалпы мамлекеттик маанидеги жер казынасынын тилкелеринин реестрине
кирбеген жерлер боюнча чегерүүлөрдү эсепке киргизүү ушул берененин 4-бөлүгүнө ылайык жүргүзүлөт.

6. Жергиликтүү маанидеги инфратүзүмдү өнүктүрүүгө, күтүүгө жана аймактарды социалдык-экономикалык өнүктүрүү программаларына ылайык максаттуу багыттагы иш-чараларды ишке ашырууга, ошондой эле инвестициялык долбоорлорду ишке ашырууга багытталган каражаттар башка максаттарга пайдаланылбайт.
XIV глава. Пайдалуу кендерди казып алуу жана / же кайра иштетүү учурунда пайдалуу кендердин ченемден ашыкча жоготууларынын ордун толтуруу
110-берене. Пайдалуу кендерди казып алуу жана / же кайра иштетүү учурунда пайдалуу кендердин ченемден ашыкча жоготууларынын ордун толтуруунун негиздери
1.
Кен чыккан жерди иштетүүнүн кабыл алынган тутуму жана технологиясы менен технологиялык жактан байланышкан пайдалуу кендерди казып алууда жана/же иштетүүдө пайдалуу кендерди жоготуунун ченемдери кен чыккан жерди иштетүүнүн долбоордук документтерде эсептелет жана белгиленет.

2.
Пайдалуу кендерди казып алуу учурунда пайдалуу кендерди жоготуунун ченемдери жана блокту (участокту) иштеп чыгуунун кабыл алынган варианттары геологиялык-маркшейдердик пландардын жана пайдалуу кендердин (же сапатсыз пайдалуу кендердин) жоголгон көлөмүнүн бөлүктөрүнүн негизинде аныкталышы мүмкүн.

Эгерде жоготууларды геологиялык-маркшейдердик пландарда жана тилкелерде аныктоо мүмкүн болбосо, анда ал тоо-кен ишканасында топтолгон статистикалык маалыматтардын негизинде аныкталат.

3.
Минералдык чийки затты кайра иштетүүдөгү технологиялык жоготуулардын ченемдери долбоорлук документтерде илимий-изилдөө иштеринин (байышын изилдөө), кайра иштетилген чийки заттын же алардын аралашмаларынын айрым өнөр жай типтерин (сортторун) кайра иштетүү боюнча жарым өнөр жай жана өнөр жай сыноолорунун маалыматтарынын жана чийки заттын ар бир түрү (ар түрдүүлүгү) боюнча кен казуу, кенди даярдоо, байытуу, металлургиялык, химиялык иштетүү варианттарынын экономикалык бааларынын негизинде белгиленет.

4.
Пайдалуу кендердин запастарын иштеп чыгуу жана кайра иштетүү тутумун жана технологиясын өзгөртүүдө же кен чыккан жерди иштетүү процессинде кен чыккан жерди чалгындоодо белгиленбеген жана бул жоготуулардын ченемдеринин көрсөткүчтөрүнүн мурун бекитилгенге караганда бир кыйла жогорулашынын натыйжасында келип чыкккан кандайдыр бир кыйынчылыктар аныкталганда жоготуулардын такталган ченемдерин долбоордук документтерге оңдоп-түзөөлөрдү киргизүү менен кайра кароого мүмкүн.

5.
Пайдалуу кендерди кайра иштетүүдөгү жоготууларды кайра эсептөөнүн жана ченемдерди белгилөөнүн негизи болуп долбоордук документтерге өзгөртүүлөрдү милдеттүү түрдө киргизүү менен ишканаларды кайра конструкциялоо жана иштеп жаткан ишканаларды прогрессивдүү техниканын жана технологиянын негизинде техникалык жактан кайра жабдуу эсептелет.

6.
Пайдалуу кендердин жоготууларынын ченемдерин макулдашуу жер казынасын пайдалануу чөйрөсүндөгү мамлекеттик саясатты ишке ашыруу боюнча ыйгарым укуктуу мамлекеттик орган тарабынан пайдалуу кендер чыккан жерлерди иштетүүнүн долбоордук документтерди кароонун натыйжалары боюнча жүзөгө ашырылат.

7.
Ченемден ашыкча жоготуулар долбоордук документтерден четтөөнүн жана кыйла өндүрүмдүү запастарды тандап иштетүүнүн натыйжасында түзүлөт жана белгиленет жана ордун толтурууга жатат.
111-берене. Пайдалуу кендерди казып алуу жана / же кайра иштетүү учурунда пайдалуу кендердин ченемден ашыкча жоготууларын төлөөнүн өлчөмү жана тартиби
Пайдалуу кендерди казып алуу жана / же кайра иштетүү учурунда пайдалуу кендердин ченемден ашыкча жоготууларын төлөөнүн өлчөмү жана тартиби Кыргыз Республикасынын жер казынасы жөнүндө мыйзамдары менен аныкталат.

